
• 1997 жылы «Қоршаған ор-
таны қорғау туралы» Қазақстан 
Республикасының Заңы қабыл
данды. 

• 1999 жылы Третьяков гале-
реясында (Мәскеу) қазақстандық 
суретші, Сальвадор Дали атындағы 
халықаралық сыйлықтың иегері 
Ерболат Төлепбаевтың жеке 
көрмесі өтті. 

• 2009 жылы Қазақстанда 
халықаралық Еуро2 техникалық 
және экологиялық стандарты 
енгізілді. 

• 2014 жылы Арқалық 
педагогикалық институтының про-
фессоры Әбілхан Үмбетов физи-
ка саласындағы өнертабыстарды 
дамытуға қосқан үлесі үшін Ресей 
табиғаттану академиясының Но-
бель алтын медалін алды. Медаль 
«Лазерлі өлшеу құралы» ғылыми
зерттеу жұмысына берілді. 

• 1996 жылы Қазақстан Рес
публикасы Халықаралық валюта 
қорының VIII бабына қосылды. 
Онда қордың келісімінсіз халық
аралық операциялар бойынша 
төлемдер мен аударымдарға шек-
теу қоюға тыйым салынды. 

• 1999 жылы Боливияның 
астанасы ЛаПас қаласында 
ЮНЕСКОның бас хатшысы Фе-
дерико Майор елордаға «Қалалар 
бейбітшілік үшін» халықаралық 
конкурсы жеңімпазының медалі 
мен сертификатын табыс етті. Осы 
күннен бастап НұрСұлтан қаласы 
«Бейбітшілік қаласы» атағына ие 
болды. 

• 2001 жылы Еуразия ұлттық 
университетінде «Отырар кітап
ханасы» ғылыми орталығы 
құрылды.

• 2011 жылы Астана уақыты 
бойынша 05.16да «Байқоңыр» 
ғарыш айлағынан қазақстандық 
«KazSat2» байланыс және хабар 
тарату серігі сәтті ұшырылды.

• 2014 жылы көрнекті жа-
зушы, қазақ тіліндегі тұңғыш 
романның авторы Жүсіпбек 
Аймауытовтың (18891930) жер-
ленген жері анықталды. Павлодар 
облысы әкімдігінің сауалына Ре-
сей Федерациясының Федералдық 
қауіпсіздік қызметі Орталық 
мұрағатынан жауап келді. Онда 
Ж. Аймауытов Ваганьков зиратын-
да (Мәскеу) жерленгені жайында 
айтылған.

• 2014 жылы Алматыда 
«Шымбұлақ» таушаңғы курор-
тында Қазақстандағы алғашқы тау
велосипед спортының кәсіпқой 
трассасы ашылды. 

Күн тәртібіндегі алғашқы мәселе  
бойынша Стратегиялық жоспарлау 
және реформалар агенттігі Ұлттық 
ста тис тика бюросының облыс бо
йынша департамент басшысы Мәриям 
Баекеева баяндама жасады. 

– Санақтың I кезеңінде 4 мамыр дан 
бастап 42 нұсқаушы, ал  25 ма мырдан 
бастап 24 нұсқаушыбақы лаушы және 
1 маусымынан 164 сұхбатшы уақытша 
жұмысқа тар тылды. Барлығы бетпер-
де және дезинфекциялық заттармен 
қам та масыз етілді. Қажетті құрал
жаб дықтармен жарақталып, мектеп 
және ауылдық әкімдік ғимарат тары
ның ішінен 25 кабинет уақытша 
бөлінді, – деді департамент басшысы. 

Баяндамашының айтуынша санақ 
жүргізу кезінде бірқатар проблемалар 
болған. Мәселен, кейбір тұрғындар 
есік ашпай, сағаттап жалға берілетін 
жатақханалар мен үйлерді алушылар 
сұраққа жауап беруден бас тартқан. 
Тұрғын емес жайлар, оның ішінде 
кафе егелерінің атын айтудан бас 
тартуы сияқты жайттар кездескен. 
Екінші кезеңде атқарылуға тиіс 
жұмысқа 1113 адам тартылады. Об-
лыс көлемінде барлық мемлекеттік 
органдарда онлайнсанақтан қалай 
өту керектігі туралы оқыту семинары 
жүргізіледі.

Облыс әкімдігінің ситуациялық 
орталығында аймақ басшысы 
Гүлшара Әбдіқалықованың 
төрағалығымен төтенше 
жағдайлардың алдын алу және 
оларды жою жөніндегі облыстық 
комиссияның кезектен тыс 
отырысы өтті. Онда Арал ауданы 
аумағындағы қуаңшылыққа орай 
төтенше жағдай жариялау туралы 
мәселе қаралды.

Аймақ басшысы күн тәртібіндегі 
мәселенің маңызын және осыған дейін 
жасалған жұмыстарды ескере отырып, 
бірқатар шұғыл шешім қабылдау қажеттігін 
атап өтті.

– Арал ауданында құрғақшылық бо-
лып, 559 бас мал шығынға ұшырады. Қы
зылорда және Маңғыстау облыстарындағы 
қуаңшылыққа байланысты Президент 
ҚасымЖомарт Тоқаев қажетті шаралар 
қабылдау жөнінде Үкіметке тапсырма берді. 
Бірінші кезекте мал басын аман алып қалу 
үшін су ұңғымаларын қазу, жайылымдық 
және шабындық жер лерді суландыруға 
каналдар тазаланып, су тоспалары салы-
нуы керек. Бұл жобалар толық жүзеге асуы 
үшін Сырдария өзенінің «Бұрмақұлақ» ар-
насын бөгеп, «Аспай» суағытқысын іске 
қосу ар қылы, «АқшатауҚамбаш» көлдер 
жүйе сін суландыру жұмыстары жүргізілуі 
тиіс. Бұл жұмыстар ірі көлем дегі қаражат 
қажет етуіне байланысты рес публикалық 
бюджеттен қаржы бөлу жө нінде Үкіметке 
хат жолданды, – деді облыс әкімі.

Атқарылған шаралар бойынша Арал 
ауданының әкімі Серік Сермағамбетов 
баяндама жасады. Ахуал жанжақты 
зер деленіп, 23 маусым күні аудан 
көлемінде төтенше жағдай жариялау 
туралы шешім қабылданды, 12 шілде 
күні Әділет министр лігінен тіркеуден 
өтті. Төтенше жағдайлардың алдын алу 
жөніндегі аудандық комиссия екі рет оты-
рыс өткізіп, суаттар мен көл жиектерінде 
ауыл тұрғындарынан құрал ған еріктілер 
көмегімен кезекшілік ұйым дастырылған. 
Сондайақ, callорталық іске қосылып, 
малды падамен бағу күшейтілген. 
Ветеринариялық топтар ауру малды тегін 
емдеуде. Бұл өз кезегінде мал өлімін 
тоқтатуға септігін тигізген. Өлген малды 
тиісті сала мамандары актілеп жойған. Шөп 
шы ғымына байланысты ауылдық округтер 
«қызыл», «сары», «жасыл» аймақтарға бө
лініп, тізбесі әзірленген. Оның ішінде «қы
зыл аймаққа» 13, «сары аймаққа» 6, «жасыл 
аймаққа» 4 ауылдық округ кіріп отыр.

– Алғашында «қызыл аймақтағы» 
жеке адамдардың қорада тұрған мал ба-
сын есептеп, 9095 тонна шөп қоры қажет 
екенін анықтадық. Алайда 1 шілдедегі 
жағдай бойынша, биылғы төлді қоса 
есептегенде және алдағы қыста даладағы 
барлық малды қолға ұстау керектігін еске-
ре отырып, ауданға қажетті шөп көлемі 
205 822 бас малға 180 күнге 184 640 тон-
на болып нақтыланды. Қазір оның 2331 
тоннасы жеткізілді. Ауданның шабындық 
жерлерінен 36 453 тоннасын қамтамасыз 
ету жоспарда бар. Қалған 146 мың тонна 
шөпті сырттан тасымалдау қажет, – деді 
аудан әкімі.

Мұнан бөлек, ауданда төтенше 

жағдайға байланысты арнайы жұмыс 
тобы құрылып, күнделікті қуаңшылыққа 
байланысты шараларға мониторинг 
жүргізілуде. Арал қаласынан және 12 елді 
мекеннен ерікті азаматтар жасақтарға бас 
біріктірді. Олар Қазалы ауданының Қара
шеңгел, Көларық ауылдық округтерінен, 
Қармақшы ауда нының Жаңажол ауылынан 
және Сырдария ауда нының Нағи Ілиясов, 
Шіркейлі ауыл дарынан шабындық шабуға 
жұмылуда.

– Аймақ басшысының тапсыр-
масына сәйкес 11 шілде күні Ақтөбе 
облысының Ырғыз ауданына барып, шөп 
бағасын қолжетімді етуге, шабындық 
оруға келісімге келдік. Бұл ауданда қазір 
аралдық 5 бригада шөп оруды бастап кетті. 
Ондағы шабылып жатқан шөпті Сексеуіл 
кентінен бастап шалғай елді мекендерге 
бағыттаймыз, – деді С.Сермағамбетов.

Сондайақ, аудан әкімі төтенше жағдай 
салдарын жою мақсатында атқарылатын 
жұ мыс тардың есептемелерін баяндады. 
Атап айтқанда, Сырдария өзені бойындағы 
жайылымдық, шабындық, егістік жерлер 
мен «Ақшатау», «Қамбаш» көлдерін су-
ландыратын каналдарды тазартып, су то-
спасын салу және жобалау жұмыстарына 
қаржы қажет. Аталған каналдарды тиісті 
деңгейде суландыру үшін Сырдария 
өзенінің «Бұрмақұлақ» арнасын уақытша 
бөгеп, «Аспай» суағытқысын іске қосу 
керек. Сондайақ, ауданда есепке алынған 
ұңғымалардың бірінші кезекте «қызыл 
аймақтағыларын» іске қосуға, алдын ала 
іздестіру жұмыстары атқарылуы тиіс. 

Мұнан бөлек, шөп тасымалына кететін 
шығындарды өтеуге, Ақирек, Аманөткел, 
Бекбауыл, Жетес би және Райым ауылдық 
округтеріне шабындық алқаптарды сулан-
дыру, қосымша жоңышқа егуге, шөптің 
қорын молайтып, қыстық мал азығын 
дайындауға су айдағыш насостар алу үшін 
қаржы керек. 

Ауа райының ыстықтығы мен шөптің 
шықпауынан құмды дауыл, құм көш кінінің 
әсерінен жолдардың жабылуы, әлеу меттік 
нысандардың құм астында қалу фактілері 
де бар. Оның салдарын жоюға техника алу 
қажет.

Ауданда ауызсудан қиындық көріп 
отыр ған шалғайдағы екі елді мекен – 
Ақбасты және Беларан. Мәселен, Беларан 
ауылдық округі ауызсуды 35 шақырым 
қашықта орна  ласқан Шалқар ауданына 
қарасты Бозой ауы лынан тасымалдайды. 
Осыған орай, су та ситын автокөлік алуға 
да қаражат қажет етіледі.

Аталған жұмыстарды дер кезінде 
ұйымдастырып, жүргізуге барлығы 1 млрд 
936 млн 400 мың теңге керек.

Аймақ басшысы Арал ауданы 
әкімдігіне облыстық ауыл шаруашылығы, 
табиғи ресурстар және табиғатты пайда-
лануды реттеу басқармаларымен бірлесіп 
тиісті министрліктермен жұмыс жасап, 
пысықтауды тапсырды. Облыс бюджетінен 
атқарылатын жұмыс көлемі де айқындалып 
отыр. Осыған байланысты, облыстық 
жұмылдыру дайындығы басқармасы табиғи 
ресурстар және табиғатты пайдалануды 
реттеу басқармасымен бірлесіп төтенше 
резервтен қаржы бөлу үшін тиісті құжаттар 
тізбесін әзірлеп, қаржы басқармасына 
ұсынуы тиіс.

Бірінші кезекте ауданға қарасты елді 
ме кендер малын суару үшін қажетті үш су 
ұңғымасын қазу қажет. «АқшатауҚа мбаш» 
көлдер жүйесін суландыру мақсатында 
«Бұрмақұлақ» су арнасын уақытша бөгеп, 
«Бектау» каналы тазартылып, тоспа са-
лынады. Жайылымдық және шабындық 
жерлерді суландыру мақсатында Сыр 
беткейінде орналасқан елді мекендердегі 7 
каналдың арнасын тазалау және су тоспа-
ларын салу жұмыстарының жобасметалық 
құжаттарын әзірлеу, республикалық бюд-
жеттен қолдау тапқан жағдайда құрылысын 

жүргізіп, сонымен бірге 12 ұңғыманы 
іске қосу керек. Бұл жұмыстар облыстық 
жұмылдыру дайындығы басқармасына тап-
сырылды.

Сонымен қатар, аймақ басшысы жау-
апты сала басшыларына «Нұралы жарма» 
каналының арнасын тазалауды, су тос
пасын салу жұмысына әзірленген жоба
сметалық құжат таманы мемлекеттік сарап-
тамадан өткізуді, жемшөп тасымалдауға 
қажетті жанаржағармай шығынын 
өтеу үшін облыс тық төтенше резерв-
тен қаржы бөлуге қажет құжаттар мен 
қаржы есептерін дайындауды, облыстық 
кәсіпкерлер палатасымен бірлесіп жем
шөп бағасын тұрақтандыру бойынша 
жұмыстарды ұйымдастырып, осы саладағы 
кәсіпкерлердің бірінші кезекте өңірдегі 
шаруа шылықтарды қамтамасыз етуін 
бақылауға алуды жүктеді.

Сондайақ, аудан бюджетінен «Аспай» 
суағытқысын іске қосу және 49 ұңғыманың 
төлқұжатын әзірлеп, республикалық бюд-
жеттен қолдау тапқан жағдайда су насо-
стары мен арнайы техника сатып алуды 
тапсырды.

***

Қазір Арал ауданының ерікті азамат-
тарынан құрылған жасақтар шөп шабуға 
жұмылуда. Көршілес Ақтөбе облысының 
Ырғыз ауданымен де  келісімдер жасалған. 
Бұл туралы Арал ауданының әкімі Серік 
Сермағамбетов өңірлік коммуникациялар 
қызметінде өткен брифингте айтты.

Оның айтуынша, алдағы уақытта Сыр-
дария өзенінің бойындағы жайылымдық, 
шабындық, егістікті және көлдерді су-
ландыратын каналдар тазаланбақ. Шөп 
тасымалына кететін жанаржағармай 
шығындары да есептелді. Құм көшкінінің 
әсерінен болған қиындықтарды да шешу 
қолға алынады.

Ұлттық халық санағының I кезеңінде нақтыланған 
статистикалық деректермен салыстыру барысында облыста 5444 
адамға айырмашылық бары анықталған. Мәселен, Аралда 3580, 
Жаңақорғанда 2667, Жалағашта 1723, Қармақшыда 272 адамға кем, 
яғни сәйкес келмейді. Осы және өзге де мәселелер облыс әкімі Гүлшара 
Әбдіқалықованың төрағалығымен өткен жиында айтылды. Басқосуда 
халық санағын өткізуге дайындық барысы, мемлекеттік органдарға 
жобалық басқаруды енгізу жайы пысықталды.

Бұл туралы өңірлік коммуника-
циялар қызметінде өткен баспасөз 
конференциясында №3 қалалық 
емхананың эпидемиологдәрігері 
Гүлнұр Ілясова айтты.

– Әйтсе де, дене қызуын 38 
градусқа дейін жоғарылатпау 
ұсы нылады. Егер одан жоғары 
көтерілсе, әдетте суық тигенде 
қол данатын ыстық түсіретін дәрі
лік препаратты  қабылдауға бола-
ды. Ең жақсысы – парацетамол.  
Дене қызуы  көтерілуінің екіүш 
күнге созылуы сирек жағдай.  
Вакцинаның екінші компонентін 
салдырмаса, адамда иммунитет 
қалыптаспайды. Өйткені екеуінің 
құрамы екі түрлі. Сондықтан 
екінші компонентін міндетті түрде 
салдыру керек, – деді ол.

Екпені салғаннан кейін, қауіпті 

аллергиялық реакцияны болдыр-
мау үшін біраз уақыт дәрігерлердің 
бақылауында болған жөн. Вакци-
на егілген соң көлік жүргізбеген 
абзал,  бірнеше күн ішімдік ішу
ден бас тарту керек. Өйткені 
қандағы алкоголь  иммунитеттің 
қалыптасуына жол бермейді.

Кейінгі уақытта өңірдегі эпида-
хуал күрделеніп, «Дельта»  штамы 
белгілерінің таралуы сақтық шара-
ларын қатаң ұстануды талап етіп 
отыр.

Айта кету керек, 13 шілдеден  
бастап емханаларда егу каби
нетінің жұмыс уақыты  дүйсенбі 
мен жұма аралығында 8.00ден  
22.00ге дейін, ал демалыс күндері 
9.0018.00 аралығында болып 
белгіленді.

«СБ» ақпарат

Ауырсыну –
қалыпты реакция

Адамдардың көпшілігі вакциналауды  қалыпты өткереді. 
Ал, кейбіреулерінде  инъекция орнының аздап ауырсынуы, 
қызару немесе ісіну және әлсіздік болуы ықтимал. Кейде 
дене қызуы көтеріліп, аздап қалтырау, жүрек айну, лимфа 
түйіндерінің аздап ұлғаюы мүмкін. Мұның бәрі – иммунитетті 
қалыптастырудағы қалыпты реакциялар. Қазіргі уақытта 
вакциналанған адам басқаларға қауіп төндірмейді.

ТӨТЕНШЕ ЖАҒДАЙ: 
БАСТЫСЫ – БАҒЫТ АЙҚЫН

САННЫҢ ДӘЛДІГІ – САПАҒА КЕПІЛ

ӨЗІҢЕ СЕН, 
ӨЗІҢДІ АЛЫП 
ШЫҒАР
еңбегің 
мен 
ақылың екі 
жақтап

Облыс әкімі Гүлшара 
Әбдіқалықова Токиода 
өтетін XXXII жазғы 
Олимпиада ойындарына 
қатысатын қызылордалық 
спортшылармен онлайн 
форматта кездесті. 

Олимпиадаға Сыр елінің 
атынан 3 спортшы – бокстан ҚР 
еңбек сіңірген спорт шебері, Әлем 
чемпионатының күміс жүлдегері 
Қамшыбек Қоңқабаев, еркін 
күрестен ҚР еңбек сіңірген спорт 
шебері, Әлем чемпионатының 
күміс жүлдегері Дәулет Нияз
беков және каратэдодан ҚР 
халықаралық дәрежедегі спорт 
шебері, 3 дүркін Әлем, 3 дүр
кін Азия чемпионы Мөлдір 
Жаңбырбай жолдама алды.

Аймақ басшысы Олимпиада 
– ең мықтылар ғана бағындыра 
алатын биік шың әрі үлкен 
жауапкершілік екенін атап өтіп, 
спортшыларға сәттілік тіледі.

– Жақында ғана ел Президенті 
ҚасымЖомарт Кемелұлы Тоқаев 
Олимпиадаға қатысатын спорт-
шыларды қабылдады. Кезде-
суде Қазақстан құрамасының 
Туын ұстау құрметіне Қамшыбек 
Қоңқабаевты лайық деп ұсынған 
болатын.

Қамшыбек, бұл сенің Олимпи-
адада алғашқы бақ сынауың. Өз 
күшіңе деген сенім, табандылық 
пен ерікжігеріңнің арқасында 
жолдаманы алу үшін қаншама 
еңбек еттің, тер төктің. Олимпиа-
да медалі спорт мансабыңдағы ең 
үздік нәтижелердің бірі болсын!, – 
деді аймақ басшысы.

Онлайн форматтағы жүздесуде 
облыс әкімі Олимпиада ойында-
рында екінші рет бақ сынамақ 
ниеттегі Дәулет Ниязбеков пен 
сайысқа тұңғыш рет түскелі тұрған 
Мөлдір Жаңбырбайға тілегін арна-
ды. Сыр жұртшылығының атынан 
еліміздің абыройын қорғайтын 
3 спортшыға сыйсияпат ретінде 
500 мың теңгенің сертификатын 
ұсынды. 

Өз кезегінде, спортшылар 
аймақ басшысына алғыс білдіріп, 
жерлестерінің үмітін ақтайтынын 
айтты.

– Бізді қолдап, жанашырлық 
танытқаныңыз үшін рахмет. 
Өз тарапымыздан, сеніміңізді 
ақтап, барымызды салатыны-
мызды жеткізгім келеді, – деді 
Қ.Қоңқабаев. 

Естеріңізге сала кетейік, коро-
навирус пандемиясына байланыс
ты бір жылға шегерілген XXXII 
жазғы Олимпиада ойындары биыл 
23 шілде мен 8 тамыз аралығында 
өтеді.

Аймақ2

ТАҒАЙЫНДАУ 

ОБЛЫС ӘКІМДІГІНДЕ

ОБЛЫС 
ӘКІМІНІҢ 
БАСПАСӨЗ 
ХАТШЫСЫ 

Облыс әкімінің 
баспасөз хатшысы 
қызметіне Тағыберген 
Абай Тағыбергенұлы 
тағайындалды.

Тағыберген Абай 1994 жылы 
Қазалы ауданында туған. Білімі 
жоғары.  Оқу орнын журна-
листика мамандығы бойынша 
бітірген. 

Еңбек жолында респуб
ликалық «Әлімсақ», «Ұстаз 
мәртебесі» басылымдарын-
да журналист, жауапты хат-
шы қызметтерін атқарған. 
Қызылорда қалалық «Қоғам» 
телеарнасында авторлық бағ
дарлама редакторы болған. 

«Өңірлік коммуникация
лар қызметінің» SMM ма-
маны, «Нақты ақпарат» 
интернет порталының бас редак-
торы, «Bugin.kz» порталының 
меншікті тілшісі. Осы кезге дейін 
облыстық білім басқармасының 
баспасөз хатшысы, облыс әкімі 
баспасөз қызметінің маманы 
қызметтерін атқарған. 

ҚР Журналистер одағының 
мүшесі. «Сыр үміті», «Самғау» 
сыйлығының иегері.

Президент тапсырмасын орындау 
мақсатында бұған дейін өңірлік комис
сияның екі отырысы өткізілген.

– Комиссия отырысының хатта малық 
тапсырмасы негізінде облыс әкімінің орын-
басары, өңірлік комиссия төрағасының 
бекітуімен ғалымдар, зерттеушілер мен 
өлкетанушылардан тұратын жұмысшы топ 
құрылды. Қазір комиссия және жұмысшы 
топ құрамына енгізілген ғалымдар 
бекітілген кестеге сәйкес Ұлттық қауіпсіздік 
комитетінің Қызылорда облысы және 
Байқоңыр қаласы бойынша департаментінің, 
Бас прокуратураның Құқықтық статистика 
және арнайы есепке алу жөніндегі комитеті 
облыс бойынша басқармасының, облыстық 
полиция департаментінің архивтерінде 
әр сәрсенбі және бейсенбі күндері құпия 
құжаттармен жұмыс жасауда, –  деді аймақ 
басшысы.

Жиында облыс әкімінің орынбасары 
Серік Ахмет қуғынсүргін құрбандарын 
толық ақтау бойынша жүргізілген жұмыстар 
барысы туралы баяндады. Сондайақ, 
өңірлік комиссия төрағасы комиссия 
құрамына 21 білікті маман мен зерттеуші 
енгізіліп, жұмыс жоспары бекітілгенін атап 
өтті.

Өңірлік комиссия жанынан Қорқыт 
ата атындағы Қызылорда универ ситетінің 
базасында ғалымдар, зерттеу шілер мен 
өлкетанушылардан тұратын облыстық 
жұмысшы тобы құрылды. Саяси қуғын
сүргін құрбандарын толық ақтау жөніндегі 
ғылыми бағыттағы жұмысшы топтары 8ге 
бөлініп, жұмыс жүргізуде. Мұнан бөлек, қала 
және аудан орталықтарынан да жұмысшы 
топ тары жасақталды. Топ мүшелері мен 
ғалымдарға Қорқыт ата атындағы Қы зыл
орда университетінің базасында және об-
лыс орталығындағы архивтерде ар найы 
жұмыс бөлмелері белгіленіп, тех никалық 
жабдықтармен қамтамасыз етілген. 

Атап өтейік, бүгінге дейін бір рет өңірлік 
комиссия отырысы және жұмысшы топтың 
үш отырысы өтті. Сонымен қатар, «Болашақ 
үшін естелік» халықаралық жобасы аясында 
«ҚР Тәуелсіздігі: тарих және естелік» атты 
халықаралық форумында өңірлік комиссия 
жұмыстары таныстырылды. 

Қорқыт ата атындағы Қызылорда 

университетінің базасындағы ғалым дардан 
жасақталған облыстық жұмысшы топтың 
атқарған жұмыстары туралы университет 
проректоры Абайбек Жүнісов баяндады. 
Қазір жұмысшы топ облыстық ішкі істер 
департаментінде «ақталуға жатпайды» де-
ген 12 қормен жұмыс жүргізуде. 19401950 
жылдар аралығында сотталған, бірақ ақтауға 
жатпайтын азаматтар туралы 70 іс қаралып, 
145 адам ақтауға ұсынылды. 

– Қаралған архив құжаттары бойынша 
Сыр өңіріндегі «Қарақұм» көтерілісі және 
осы көтерілістің заңды жалғасы болған топ 
мүшелері туралы естеліктер жинақталуда. 
Сонымен қатар, саяси қуғынсүргінге 
ұшырап, әлі ақталмаған азаматтардың 
жақын туыстарынан маңызды мәліметтер 
алынуда. Қызылорда қаласы маңындағы 
XX ғасырдың 2040 жылдары репрессия 
құрбандары атылған 3 жер (Қарауылтөбе 
елді мекені жаны, «Арай» саяжайы аумағы 
және Орал қазақтарының қорымы жанында) 
анықталды. Құрбандарды жерлеу орында-
рында арнайы 2 экспедиция жұмыс жүргізді, 
– деді А.Жүнісов.

Отырысты қорытындылаған аймақ бас
шысы айтылған ұсыныспікірлердің бар
лығы ескеріліп, тиісті шешімдер қабыл
данатынын атап өтті.

– Бұл мәселені жанжақты қарап, өте 
мұқият зерделеу керек, – деді облыс әкімі.

Облыс аумағында автомобиль жол 
дарының жалпы ұзын дығы 3397 ша қы
рымды құ райды. Оның 1016 ша қырымы 
– рес публикалық, 2381 ша қыры мы 
облыстық және аудан  дық маңызы бар 
автомобиль жолдары.

Биыл республикалық және облыс
тық бюджеттен барлығы 20 млрд теңге 
көлемінде қара жат бөлініп, ұзындығы 360 
шақы рым ды құрайтын автомобиль жол-
дары мен көпір өткелдері және кө ше лер 
жөндеуден өткізілуде. Рес публикалық 
бюджеттен төрт мемлекеттік бағдарлама 
арқылы 10,8 млрд теңге көлемінде 
инвес тиция тартылды. Жартыжылдықта 
жос парланған 6,6 млрд теңге 100% иге
ріліп, 50 шақырымнан астам авто мобиль 
жолы жөндеуден өт кізілді. Нәтижесінде 
жыл қоры тын    дысымен облыстық және 
ау дан  дық маңызы бар автомобиль жол 
дарының жақсы және қа на ғат танар лық 
индикаторлық көрсет кіші  нің үлесі жос
парлы 75% құрады.

Атап айтсақ, «Нұрлы жол» бағдар
ламасы аясында жалпы 11 647 млн теңгеге 
45 жоба жүзеге асырылып, ұзындығы 
250 шақырымды құрайтын облыстық 
және аудандық маңызы бар автомо-
биль жолдары жөндеуден өткізілуде. 
«Өңірлерді дамыту» бағдарламасы 
аясында республикалық бюджет-

тен 1774,3 млн теңгеге Қызылорда 
қаласындағыСырдария өзені нің сол 
жағалауын дамыту мақсатында үш жоба 
жүзеге асырылуда. «Ауыл ел – бесігі» 
бағдарламасы бойынша респуб ликалық 
бюджеттен  2604,6 млн теңге бөлініп, 
елді мекендердің 64 көшесіне орташа 
жөндеу жұ мыстары жүргізілуде. Ал, 
«Кіші қалаларды дамыту» бағдарламасы 
аясында 1859,6 млн  теңге бөлініп, Арал 
қаласының ұзындығы 8,8 ша қырым 8 
көшесін салуға және қайта жаңғыртуға, 
Қазалы қала сының ұзындығы 8,2 
шақырым  10 көшесін қайта жаңғыртуға 
жұмыс жасалуда.

Қазалы ауданы «Қарлан» учас кесін
дегі Сырдария өзені ар қылы өтетін көпір 
жобасының мемсараптама қорытындысы 
алынды. Жобаның жалпы сметалық құны 
4,4 млрд теңгені құрады. Оны Ұлттық 
экономика министрлігі арқылы 90/10 
процентпен қаржыландыру мақсатында 
бюджеттік ұсыным әзірленуде.   

Облыс тұрғындары үшін маңызды 
жобалардың бірі – «Қы зыл орда
Жалағаш» автомобиль жолы. Биыл  
республикалық бюд  жет тен 1 млрд теңге 
көле мін де қаражат бөлініп, мемле кет  тік 
сатып алу конкурсы аяқ талуда. Жөндеу 
жұмыстары шілде айының соңына қарай 
басталады.

Қазалы қаласы мен Әйтеке би кенті 
аралығын жаңарту жо ба  сындағы 3 
көпірді толықтай кеңейту жұмыстары 
атқарылды. Қа зір жол жабынын кеңейту 
және су құбыры мен газ жүйесін қайта 
орналастыру жұмыстары жүргізілуде. 

Жергілікті маңызы бар жол 
бойындағы көпірлердің техникалық 
жағдайы алаңда тып отыр. Қазір апаттық 
жағдайдағы 5 көпір өткелі мемсарап-
тамадан өткізілуде. Қорытындысы та-
мыз айында белгілі болады. Басқарма 
басшысы Шиелі ауданындағы апаттық 
жағдайдағы 2 көпірдің құрылысын 
биылдан қалдырмай бастау қажеттігі 
туындап отырғанын айтты. Осындай 
жұмыстар аудандық әкімдіктерде де 
жүргізілуде. Қазалы ауданы 3 көпірдің, 
Арал, Жалағаш аудандары теміржол 
үстінен өтетін автокөлік жолы ның және 
Жаңақорған ауданы 3 көпірдің  жобасын 
әзірлеуде. 

Сондайақ облыс көлемінде 6 қал қы
малы қайық өткелі бар. Бұл қайықтардың 
да техникалық жағдайы бақылауда. Арал 
ауда нының Хан учаскесіндегі Сыр дария 
өзеніне салынған қал қымалы қайық 
өткеліне күрделі жөндеу жүргізуге ЖСҚ 
әзірленген. Құны – 357,4 млн теңге.

Жиында «Қорқыт ата» әуе жайы тер-
миналын қайта жаң ғырту және кеңейту 
жобалары, облыс аумағындағы темір 
жол вокзал дарының жайкүйі сөз болды. 
Облыс әкімі мемлекеттік бағ дар ламалар 
арқылы бөлінген қар жының уақытылы 
игеріліп, мақсатты жұмсалып, жөндеу 
жұ мыс тарының сапалы болуын тапсыр-
ды. Сонымен қатар, көлік айналымы 
қызметін бақылауға алуды жүктеді.

ЖОЛ ЖАҚСАРСА, 
ТҰРМЫС ТҮЗЕЛЕДІ

Кеше облыс әкімі Гүлшара Әбдіқалықованың төрағалығымен жол 
желісін дамыту және жолаушылар тасымалы бойынша атқарылып 
жатқан жұмыстарға қатысты жиын өтті. Онда облыстық жолаушылар 
көлігі және автомобиль жолдары басқармасының басшысы Мұрат 
Тілеуімбетов биылғы жылдың І жартыжылдығында атқарылған 
жұмыстар мен алдағы жоспарлар туралы баяндады.

«МӘСЕЛЕНІ МҰҚИЯТ 
ЗЕРДЕЛЕУ КЕРЕК»

Облыс әкімі Гүлшара Әбдіқалықованың төрағалығымен саяси қуғын-
сүргін құрбандарын ақтау мәселелері бойынша кездесу өтті. Жиынға облыстық 
жұмысшы топ өкілдері, саяси қуғын-сүргін құрбандарын ақтау жөніндегі өңірлік 
комиссия мүшелері, мекеме басшылары қатысты.

А.Әлназарова алдымен 
қала іргесіндегі Белкөл кенті 
аумағында орналасқан жалпы 
жер көлемі 20 гектарды құрайтын 
тұрмыстық қатты қалдықтар по-
лигонына барды.

Нақты кезеңде тұрмыстық 
қатты қалдықтар полигоны қор
шал маған, санитарлықэколо гия
лық талаптарға сәйкес келмейді. 
Бұған қоса, ол  қалдықтарды 
сұрыптау кешенімен жаб дық
талмаған. Арнайы қоршау бол-
мауына байланысты ескі поли-
гон аумағына бөгде адамдардың 
кіріп, түрлі металл қалдықтарын 
қазуынан полигонда өрт 
оқиғалары жиі орын алады.

– Алдағы уақытта ескі по-
лигон аумағын арнайы қоршау 
және 20 гектар жерін көму, қайта 
қалпына келтіру жұмыстары 
жүргізілуі қажет. Осы 
жұмыстар толық атқарылған 
жағдайда  тұрмыстық қатты 
қалдықтар полигонының қор
шаған ортаға және адам ден
саулығына тигізетін кері әсері 
азаяды. Қазіргі күні полигон 
аумағындағы жинақталған 
тұрмыстық қатты қалдықтарды 
рекультивациялау мақсатында 
жобасметалық құжаттар әзірлеу, 
яғни қажетті қаражатты анықтау 
үшін тиісті есептеме жұмыстары 
жүргізіліп жатыр. Бұл аймақты 
толығымен залалсызданды-
рып, қалыпты жағдайға келтіру 
үшін республикалық бюджеттен 
қаржы бөлінуі қажет, – деді қала 
әкімі Ғ.Қазантаев.

Сенат депутаты қала тұр
ғын дарына экологиялық зиян 
келтірмеу үшін тиісті жұ
мыстарды бірлесіп атқара
тынын жеткізді. Одан әрі өткен 
жылы жұмысын бастаған қала 
іргесіндегі қатты қалдықтарды 
қайта өңдеу полигонына барды.

Жаңадан салынған полигон 

былтыр 65 мың тонна тұрмыстық 
қалдық қабылдаған. Осы 
қалдықтарды сұрыптау арқылы 
екінші қайтара пайдалануға жа-
рамды 115 тонна (картон, түсті 
металл, шыны, пластмасса, т.б.) 
заттар алынды. Биылғы жылдың 
маусым айына дейін жаңа қатты 
тұрмыстық қалдықтар полигоны-
на барлығы 26771 тонна қалдық 
қа былданды. Оның 9637 тон-
насы – азықтүлік қал дықтары, 
8566 тоннасы – жарамсыз қағаз 
қалдықтары. Шіріген қалдықты 
полигон аумағын тыңайтуға пай-
далану көзделуде.

Айта кетейік, облыс 
орталығынан күніне орта есеп-
пен 180 тонна қалдық тасымал-
данады. Кешеннен орта есеп-
пен күніне 30 тонна қалдық 
сұрыптаудан өткізілуде, бұл 
жұмыстарды 30 адам атқаруда. 
Одан 34 тонна көлемінде екінші 
қайтара пайдалануға жарамды 
шикізат алынады.

 Сенат депутаты мен қала 
әкімі жуырда салынған 200 
орындық модульді жұқпалы ау-
рулар ауруханасында болды. 
Облыстық денсаулық сақтау 
басқармасының басшысы Сәбит 
Пазылов заманауи ғимараттың 
жұмыстарымен таныстырды.

Нақты кезеңде модуль дік 
жұқпалы аурулар ауру ха насының 
құрылысы аяқталған, мем ле
кеттік қабылдау жұмыстары 
жүр  гі зілуде. Онда науқастарды 
емдеу үшін барлық жағдай 
жасалған. Тек мемлекеттік са-
раптамадан өту жұмыстары 
тоқтап тұр. Сенатор Ақмарал 
Әлназарова эпидемиологиялық 
ахуалдың ушығып тұрған 
шағында бұл жұмыстарды же-
делдету керектігін айтып, қала 
басшысына тиісті жұмыстарды 
бірлесіп ат қаратынын жеткізді.

Облыс әкімі Гүлшара 
Әбдіқалықованың 
төрағалығымен мүгедектігі 
бар адамдардың құқығын 
қорғау мәселелері 
бойынша жиын өтті. 
Жұмыспен қамту және 
әлеуметтік бағдарламалар 
басқармасының басшысы 
Гаухар Қалмақова өңірде 
жүргізіліп жатқан жұмыстар 
туралы баяндап, бірқатар 
проблемалық мәселелер мен 
оларды шешу жолдарын 
ұсынды.

Өңірде мүгедектік санатымен 
30881ден астам адам тіркелген, 
оның 5 мыңнан астамы 18 жасқа 
толмаған балалар. Олардың 
еңбекке жарамдысы – 19421, 
зейнеткерлер – 6088, жұмыс 
істейтіндер – 5432.

Биыл мүгедектігі бар азамат-
тарды оңалтудың техникалық 
құралдары және қызметтерімен 
қамтамасыз етуге республикалық 
және облыстық бюджеттен 1,2 
млрд теңге бағытталды. 12 шілдеде 
республикалық ақпараттық 
жүйе ден алынған мәлімет бо
йынша  оңалтудың 19147 жеке 
бағ дарламасы даярланып, өткен 

жылдың есебінен ауыспалы 11982 
жеке бағдарлама орындалған. 
Көрсеткіш 62,6%ті құрап, респуб
лика бойынша  ІІ орынға шықты. 
Ал, әлеуметтік қызметтер порталы 
арқылы 9588 мүгедектігі бар адам 
оңалтудың жеке бағдарламасына 
сәйкес техникалық оңалту құрал
дарымен қамтылған.

Жыл басынан бері 550 мүге
дектігі бар азамат жұмыспен қам
тылды. Өткен жылдың қара ша 
айында облыста 595 мекеме мен 

кәсіпорындардың тізбесі нақты
ланып, мүгедектерді квотаға сәйкес 
жұмыспен қамту мақ сатында об-
лыс әкімінің «Мүмкіндігі шектеулі 
азаматтарды 24% мөлшерінде 
квота бойынша жұмыспен қамту 
мақсатында ақпараттықтүсіндірме 
жұмыстарын жүргізу жөніндегі іс
шаралар» жоспары бекітіліп, тиісті 
жұмыстар атқарылды. Нәтижесінде 
163 мекемеге 344 мүгедекті 
жұмыспен қамту белгіленді.  

Басқарма басшысы Г.Қал

мақова мүгедектігі бар азамат тарды 
жұмысқа орналастыру барысын-
да ұсынылатын жұмыс орында-
ры жұмыссыздың немесе жұмыс 
іздеп жүрген адамның келісімімен 
ғана іске асатынын атап өтті. 
«Nur Otan» партиясының «Өзгеру 
жолы: әр азаматқа лайықты өмір» 
сайлауалды бағдарламасын орын-
дау жөніндегі Жол картасына 
сәйкес облыста 20212025 жылға 
бейімдеуге жататын әлеуметтік 
және көлік инфрақұрылымы 

объектілерінің жоспарлы саны 
1294ті құрайды. Жартыжылдық 
нәтижесімен биылға жоспарланған 
258 объектінің 163ге бейімдеу 
жұмыстары жүргізілгені, қалған 
95 объектіге бейімдеу жұмыстары 
қажет екені анықталды. 

Облыс әкімі басқарма басшы-
сына мүгедектігі бар адамдарды 
әлеуметтік қамту жұмыстарын 
кезеңкезеңімен және уақытылы 
жүргізуді тапсырды.

ОҢАЛТУ БОЙЫНША ОҢ НӘТИЖЕ БАР

НЫСАНДАР 
ЖҰМЫСЫ 
НАЗАРДА

 ҚР Парламенті Сенатының депутаты Ақмарал 
Әлназарова мен Қызылорда қаласының әкімі Ғанибек 
Қазантаев тұрмыстық қатты қалдықтарды қайта өңдеу 
полигоны мен модульді жұқпалы аурулар стационарында 
болды.

Аймақ басшысы мәселе
лерді жетік білетін халық қалау
лыларымен еркін форматта пікір
лесіп, өзекті мәселелер бо йынша 
ұсыныспікірлерді тыңдады. 
Депу таттар өңірдің әлеуметтік
эко но микалық дамуына қажетті 
ұсыныстар мен нақты мәселелерді 
ортаға салды.

Облыс әкімі ел Президенті 
ҚасымЖомарт Кемелұлының 
Үкіметтің кеңейтілген отыры-
сында берген тапсырмалары мен 
міндеттемелерді орындау бағы
тында жұмысты бірлесе атқару 
қажеттігін атап өтті. Алдағы 
кезеңде әр мәслихат депутатымен 
жеке кездесу өткізу жоспарда бар 
екенін айтты. Әсіресе, депутаттық 

корпус өкілдері халықтың вакци-
на алу белсенділігіне ықпал етіп, 
түсіндірме жүргізуге атсалысу 
қажет. 

– Өздеріңізге белгілі, Үкіметтің 
кеңейтілген отырысында Пре-
зидент аймақтың дамуы мен 
қуаңшылық кезінде қабылдайтын 
шаралар бағытын айқындап берді. 
Қиын кезеңнен мәселені бірлесіп 
шешу арқылы шығамыз. Сіздер 
бұл тұрғыда халықтың қажеттілігін 
билікке дер кезінде жеткізетін 
тұлға ретінде маңызды роль 
атқарасыздар. Шын мәнінде, халық 
ішінде жүріп, өзекті мәселелерді 
саралап келесіздер. Аймақ даму-
ына қажетті ұсыныстарыңызды 
тыңдау үшін осындай форматта 

кездесуді жөн санадым.
Бірнеше күннен бері облыстық, 

қалалық, аудандық мәслихаттың 
құрамымен жеке кездестім. Та-
мыз айынан бастап әр депутат-
пен кестеге сәйкес жаңа форматта 
кездесетін боламын, – деді аймақ 
басшысы.

Кездесулерде халық қалаулы
лары бірқатар маңызды мәселелерді 
көтерді. Атап айтсақ, экономи-
ка бағыты бойынша азықтүлік 
бағасын тұрақтандыру, әлеуметтік 
дүкендердің санын көбейту, 
елді мекендерді ауызсу, газбен 
қамтамасыз ету, тұрғындарға оның 
ішінде өзінөзі жұмыспен қамтыған 
азаматтарға қолдау көрсету 
мәселелері көтерілді. Кәсіпкерлік 
бағыты бойынша бизнес иелерін 
қолдау мақсатында коммуналдық 
мәселелерді шешуге көмек көрсету 
сөз болды. Сонымен қатар, 
мемлекеттік бағдарлама арқылы 
кәсіп ашамын деген азаматтарға 

түсіндірме жұмыстарын күшейту 
қажет екені айтылды.

Депутаттар тарапынан ауыл-
дарды дамыту, тірек ауылдарды 
көбейту, мал шаруашылығымен 
айналысатын азаматтарды кешенді 
түрде қолдау және ауылдық жер-
лерге инфрақұрылым жеткізу 
мәселесі де назардан тыс қалмады.

Ал, әлеуметтік сала бойын-
ша мү гедектігі бар азаматтардың 
құ қықтары мен бағдарламаларға 
қатысуы, бала күтіміне байланыс
ты жәрдемақы төлеу мәселесін 
күшейту, көпбалалы аналарды кә
сіп керлікке тарту, қиын жағ  дайда 
қалған отбасындағы әйел  дерді 
қоғамдық ортаға бе йім  деу және 
психологиялық кө мек ұйымдас
тыру мәселесі талқы ланды.

Кездесу барысында білім 
беру ұйымдарындағы құрылыс 
жұмыстарының уақытылы бітуі, 
дәстүрлі оқуға көшуге қажетті 
жағдай жасау, балабақшалар салу, 

мектептерді күрделі жөндеуден 
өткізу, инклюзивті білім беру 
мәселелері бойынша ұсыныстар 
ортаға салынды. 

Халық қалаулылары Тәуел
сіздіктің 30 жылдығына орай 
аталып өтілетін шаралардың 
маңыздылығына да тоқталып, Сыр 
елінің дамуына елеулі еңбек еткен 
азаматтарды таныту, еңбек адам-
дарын насихаттайтын тақырыптық 
хабарлар әзірлеу, жастарға 
бағытталған әлеуметтік роликтер 
түсіру мәселесін көтерді. 

Депутаттармен ашық пікір
лес кен аймақ басшысы елдегі 
мәсе лелердің шешілуіне олардың 
ролі айрықша екенін назарға са-
лып, бірлескен жұмыста нәтиже 
болатынын жеткізді. Сондайақ, 
жұртшылық тарапынан айтылған 
мәселелерді саралап, кезең
кезеңімен іске асырылатынын 
қаперге салды.

НАҚТЫ ҰСЫНЫСТАР ТАЛҚЫЛАНДЫ
Облыс әкімі Гүлшара Әбдіқалықова аймақтағы мәслихат 

депутаттарымен жаңа форматта кездесті, яғни, Қызылорда 
қаласынан, аудандардан сайланған депутаттарды үш күн 
қатарынан қабылдап, кездесу ұйымдастырды.



НазарSb 3www.facebоok.com/syrboyi.kz/ https://twitter.com/syrboyi www.instagram.com/syrboyikz

МЕРЕЙ

№106 (20180) 15 шілде, бейсенбі  2021 жыл

«Тектіден текті туар, ата жолын 
қуар» деп атам қазақ бекер айтпаса ке-
рек. Бие кеңнің әкесі Әбдікер ақсақал 
өмірден еңсесін тік ұстап, барға қанағат, 
жоққа салауат етумен өткен. Сонау 
отызыншы жылдардағы қуғын-сүргін 
мен ашаршылық азабын шегіп, Ұлы 
Отан соғысында өр кеудесін ажал оғы-
на төсеп, туған топырағына аман-есен 
оралған. 

– Талай жыл сан алуан шаруа-
шылықты басқарған  әкеміз   Қам-
баштағы атышулы «Қамыстыбас» за-
уытының директоры болатын. Бертін 
келе қызмет бабымен Арал қаласына 
қоныс аудардық. Осындағы № 14 орыс 
орта мектебіне оқуға барып, 1968 жылы 
орта білім алып шықтым. Ата-анамның 
нұсқауымен сол жылы Арал қаласынан 
шалғай қоныс тепкен «Ұялы» елді ме-
кеніндегі сегізжылдық мектепте оқы-
тушы болып, еңбек жолын бастадым. 
Ал, 1969 жылы Қызылорда қаласын-
дағы сол кездегі Н.Гоголь атындағы 
педагогикалық институттың филология 
факультетіне (орыс тілі және әдебиеті) 
оқуға түсіп, 1973 жылы жоғары білім 
алып шықтым, – деді ол.

Мен Биекеңмен осы оқу ордасында 
табысып, күні бүгінге дейін сыйлас тықта 
ғұмыр кешіп келеміз. Әлі есімде, Биға-
ли Әбдікер ұлы институттың комсомол 
хатшысы болғандықтан студент-жастар 
шараларының басы-қасында жүретін. 
Түрлі тақырыптық, мерекелік шаралар 

жоспарлы жүр-
гізілетін. Алтын 
күзде егін жинау-
ға, ал жаз айларында 
ауыл құрылысына сту-
дент-жастар бригадасына 
басшылық жасап баратын. 

Жастармен жүргізген 
жүйелі жұмыс жемісі болар, институт-
ты тәмамдаған соң, яғни, 1973 жылы 
ЛКЖО облыстық комсомол комитеті-
не лекторлық қызметке шақырту кел-
ді. Сөйтіп, еңбек жолы осы облыстық 
жастар комитетінде сатылап өсумен 
жалғасын тауып, 1979 жылы Ленин-
шіл Коммунистік Жастар Одағы ор-
талық комитетінің насихат және мә-
дени-көпшілік жұмыс тары бөлімінің 
меңгерушісі қызметіне барды. 

Биғалидың қалыптасуына Орталық 
комсомол комитетінің зор септігі тиген 
болар. Өйткені, сол жылдары бүгін-
де есімі елге танымал айтулы азамат-
тармен  тонның ішкі бауындай бірге 
жүретін-ді.               

Жасыратыны жоқ, Жастар одағының 
бұл бөлімі негізінен мәдени-көпшілік 
жұмыстармен айналысатын. Содан да  

жастардың жұлдыздай жарқырауына 
Бие кеңнің септігі тиді десек, асыра айт-
қанымыз емес. 

Әлі есімде, 1981 жылы Биғали Қа-
зақстан Коммунистік Партиясы Орта-
лық Комитеті үгіт-насихат бөлімінің 
шақыртуымен осы бөлімге нұсқа-
ушы болып барды. Жастар арасында 
шыңдалған оған әлеуметтік салалар – 
білім беру, денсаулық сақтау, мәдениет, 
спорттың басы-қасында болып, аса жау-
апты сыннан өтуге тура келді. Содан бо-
лар, араға жыл салмай жатып-ақ, яғни, 
1982 жылдың қаңтар айында Қазақ ССР 
Жоғарғы Кеңесі Президиум төрағасы 
Саттар Имашевтың көмекшісі қызметі-
не шақырылады.

Биекеңнің айтуынша, ол кісі аса 
оқы мысты адам болған. Жеке кітапха-
насында 10 мыңның үстінде кітап қоры 
жинақ талған. С.Имашевтан соң бұл 
қызметке Байкен Әшімов келіп, Биекең 
1985 жылға дейін оның да көмекшісі 
қызметін атқарды. Бәкең – аса байыппен 
жүретін бітім-болмысы бөлек, өте терең 
тұлға. Содан да Биекең Байкен Әшімов-
тің тәртіп мектебінен дәріс алғанына 
ризашылығын білдіреді.

 Жоғарғы Кеңес Президиумы төраға-
сы қасында оның тапсырмасы мен 
қас-қабағына қарап жүру жеңіл шаруа 
емес-тұғын. Осы кісілердің арқасында 
есімдері елге ғана емес, Одаққа таны-
мал тұлғалармен тұз-дәмдес, қызметтес 
болды. Бір ғана деректі айтайын. 

– Қазақстанның Ресейге қосылғаны-
на 250 жылдық торқалы тойы Мәскеу-
дің Үлкен театрында дүркіреп өткен. 
Еліміздің барлық аймағынан есімі елге 
танымал еңбек адамдары мен зиялы қа-
уым өкілдері барған-ды. Қазақ өнерінің 
жұлдыздары Роза Бағланова, Бибі-
гүл Төлегенова, Ермек Серкебаевтың 
салған әндері Ресей көрермендерінің 
көңілінен шықты, – деп еске алады Би-
екең. 

Биғали Әбдікерұлы 1985 жылы 
туған топырағы – Сыр аймағына ора-
лып, Сырдария аудандық атқару коми-
теті төрағасы қызметіне тағайындалды. 
Ауданға басшылыққа келгендегі басты 
ұстанымы билік басындағылардың 
бетін халыққа қарай бұру болды, яғни, 
аудан тұрғындарының тұрмысын жақ-
сартуды басты мақсат етті. 

Ауданның шаруа шылығын өркенде-
ту, қаракөл қой шаруа шылығын дамы-
ту, құс фабрикасы жұмысын жолға қою 
тәрізді сан алуан шаруалар Биекеңнің 
басты назарында болған. Сондай-ақ, 
МИС-ке бүкілодақтық дәрежедегі ауыл 
шаруашылығы техникаларын алдырып, 
сынақтан өткізуге, күріш сорттарын 
жақсартуға барынша күш салды. Аудан-
да Сыр өңірінде алғаш рет жылыжай са-
лынып, көкөніс өнімдерін ерте көктем-
де-ақ тұтынушыларға ұсына бастады. 
Ауданның әлеуметтік салаларында да 
атқарылған жұмыс тар көп еді.

Ол 1987 жылы бар-жоғы 36 жасында 
Жалағаш аудандық партия комитетінің 
бірінші хатшысы қызметіне барды. 
Сол жылы күріштің әр гектарынан 53 
центнерден Сыр маржаны жиналса, ке-
лер жылы гектарына 55 центнерден, ал 
кейінгі жылдары 60-65 центнерден өнім 
алуға қол жеткізілді. Аяқсу каналдары-
ның тазалануы, егістік жерлердің те-
гістелуі, жаңадан ауыл шаруашылығы 
техникалары алынуының басында күн-
түн көз ілмей жүруге тура келген. Ол ау-
дан басшылығында болған 5 жылда Жа-
лағаш аймақта ғана емес, респуб ликада 
көш басында жүрді.

– Бұл менің ғана емес, жалағаштық 
егінші-механизаторлардың ерен еңбе-
гінің жемісі, – дейді ол әңгіме үстінде.

Жалағаштың жасарып, жаңа құры-
лыс ғимараттарының бой көтеруіне де 
өзіндік қолтаңбасын қалдырды. Сол 
жылдары аудан орталығынан стадион, 
жаңа базар бой көтерсе, аудандық ау-
рухананың іргетасы қаланды. Пионер 
лагері салынып, оқушылардың жазғы 
демалысы жақсы жолға қойылды. Ең 
бастысы, елді мекендер тұрғындары-

ның тұрмыс-тіршілігі 
Бие кеңнің назарында 

болатын. 
1992 жылдың ақпан 

айы. Еліміз тәуелсіздігін 
алған алғашқы жылдарының 

ауыртпалығын арқалауға, яғни, ел 
еңсесін тіктеуге барынша күш-қайра-
тыңды жұмсауды қажет ететін күрмеуі 
қиын кезең еді. Осы бір сыналар шақта 
Биғали Әбдікерұлы өзінің туған топы-
рағы – Арал ауданына әкім болып бар-
ды.

Иә, Аралда әкім болған 1992-1995 
жылдар аса ауыр кезең еді. Еліміз-
де қайта құру басталып, экономика-
лық дағдарыс тың шым-шытырығынан 
шығар жол табу қажет. Мемлекеттік 
меншік нысандары жабылып, жап-
пай жекешелендіру белең алған кезең. 
Адамдар жұмыссыз қалып, қос қолын 
қалтаға салып, көше кезіп кеткені бар-
шаға аян. Азын-аулақ жалақы, зейне-
тақы айлап емес, 5-6 айлап төленбейді. 
Арал теңізі тартылып, экология қасіреті-
не шалдыққан аралдықтар ахуалы мүл-
де нашар. Тартылған теңіз табанында 
кемелері қайырлап қалған балықшылар 
өзге аймақтарға үдере көшіп жатты. 

– Не істеу керек? Экологиялық 
қасіретке шалдыққан Арал туралы Заң 
қабылдауға барынша күш салу керек 
деген тоқтамға келгенбіз, – деген Бие-
кең сол бір күрмеуі қиын кезеңде атқа-
рылған шаруаларды сағынышпен еске 
алады. 

Иә, айтса айтқандай, Тәуелсіздік 
жылдарында Арал проблемасына және 
оның адамзатқа тигізген зардабына аса 
мән берілді. Елбасының қолдауымен 
1992 жылы 30 маусымда «Арал өңірін-
дегі экологиялық қасірет салдарынан 
зардап шеккен азаматтарды әлеуметтік 
қорғау туралы» заңның қабылдануы-
на Биекең қатысты. Сондай-ақ, 1993 
жылдың 26 нау рызында Халықаралық 
Аралды құтқару қоры (ХАҚҚ) құрыл-
ды. Елбасының тікелей тапсырма-
сымен Арал теңізін құтқару жөнінде 
арнайы комиссия жасақталғанда  осы 
комиссия мүшелігінде болған. Ендігі 
кезектегі басты мақсаты – Арал теңізін 
құтқару, яғни, Кіші Арал теңізін бөлу 
қажет деген тоқтамға келген. Осы топ-
тың бастамасымен Аралды сақтап қалу 
мақсатында ғасыр жобасы атанған  
«Сырдария өзенінің арнасын реттеу 
және Арал теңізінің солтүстік бөлігін 
сақтау»  (САРАТС) жобасы өмірге кел-
ді. Жобаның бірінші кезеңін іске асыру 
нәтижесінде, өздеріңізге мәлім, кеткен 
теңізіміздің Кіші Аралы қайта оралды. 
Бүгінде Кіші Аралда 24-ке жете балық 
түрі бар.  Жылына 8 мың тоннадай ба-
лық ауланып, аймақтың ғана асыраушы-
сы емес, таяу және шалғай жатқан 14 
елге де жіберіліп жатыр.

Кіші Арал теңізі толқынының жағаға 
жақындауы Арал аймағын қайтадан 
ажарландыра бастады. Нақтылай айтар 
болсақ, кеме жөндеу зауытының орны-
на вагон жөндеу зауыты бой көтерді. 
Тігін фабрикасы қайта іске қосылды. 
Ақбай ауылына аяқсу жеткізіліп, егін 
егіп, көкөніс өнімдері тұтынушыларға 
жетті. Астық өнімдері базасына бидай 
әкелініп, жоғары сортты ұн шығарыл-
ды. Арал ұнына жер-жерден сұраныс 
көбейді. 

Иә, еліміз Тәуелсіздік алған алғашқы 
жылдары Арал аймағында алынған асу-
ларды санамалап шығу әсте мүмкін 
емес. Осындай қиын кезеңде ұлан-ға-
йыр істердің басы-қасында жүріп, туған 
топырағының түрленуіне өзіндік қол-
таңбасын қалдырған Биекеңнің еңбе-
гін аралдықтар күні бүгінге дейін жыр 
ғып айтумен жүр. Жоғарыда басты-бас-
тыларын ғана тілге тиек еттік.

Биекең кезінде көпшіліктің қолда-
уымен Қазақ ССР Жоғарғы Кеңесінің 
депутаты, одан соң ҚР Парламенті Сена-
тының депутаты болып сайланды. Онда 
өзінің ұтымды ұсыныс-пікірлерімен 
еліміздің еңсесін тіктеуіне, халқымыз-
дың әл-ауқатының жақсаруына сүбелі 
үлес қосқаны жұртшылыққа мәлім.

– Әңгімемізді 1990-1993 жылдары, 
яғни еліміз Тәуелсіздік алған алғашқы 
жылдары Қазақ ССР Жоғарғы Кеңесінің 
депутаты болғанымнан бастайын, – де-
ген Биекең үзілген әңгіме жібін қайта 
сабақтады. – Тәуелсіздік туын көтерген 
еліміздің декларациясын, Конститу-
циясын, Елтаңбасы мен Әнұранының 
қабылдануына қатысқаным – жүрегіме 
мәңгілік жазылып қалған мақтаныш. 
Бұл – бір.

Екіншіден, Жоғарғы Кеңесте Нұр-
сұлтан Әбішұлы Назарбаев тұңғыш 
Президент болғанда қатыстым. Айт-
қандай, келесі сайлауда Елбасымыздың 
Қызылорда облысы мен Байқоңыр қала-
сындағы сенімді өкілі болдым.

Үшіншіден, сол кезде Арал туралы 
зерттеу жүргізіліп, заң қабылдауына қа-
тыстым. Семей полигоны жөнінде заң 
Аралдан кейін қабылданғанынан ел-ха-
лық хабардар болар. Сол жылдары мен 
Кеңестер Одағы коммунистік партиясы 
Орталық комитеті жанындағы қоғамдық 
ғылымдар академиясында дәріс алып, 
қоғамдық тәртіп мұғалімі мамандығын 
игердім. Ал, 1992 жылы осы академия-
да экономика ғылымдарының кандида-
ты ғылыми атағын қорғадым, – деді ол.

Жоғарыда айтқандай, Биғали Әбді-
керұлы 1995-1999 жылдары ҚР Парла-
менті Сенатының депутаты болып сай-
ланды. Еліміздің көптеген жаңа заңдары 
жарық көрді. Санамалап айту әсте мүм-
кін емес. Оны айтасыз, кейбір салалық 
заңдар заманында бүкіл Одақтың көш 
басында болған Ресейден де бұрын қа-

былданды. Бір ғана тарихи шешімді ай-
тайын. 1996 жылы астананы Алматыдан 
Ақмолаға көшіру мәселесі қызу талқыға 
түсіп, нәтижесінде 1997 жылдың жел-
тоқсан айында көшірілді. «Көш көлік-
ті болсын» деп атам қазақ айтқандай, 
елорданың жоспарын талқылап, бекіту-
ге қатысқанын мақтан тұтады. 

Биекең 1999 жылы Қазақс тан Респуб-
ликасы Президенті Әкімшілігінің ұйым-
дастыру-бақылау бөліміне мемлекеттік 
инспектор болып барып, осы қызметті 
2001 жылға дейін атқарады. Ал, 2001-
2007 жылдары Сыр аймағындағы айту-
лы мекеме «ПетроҚазақстан» акционер-
лік қоғамы президентінің бас кеңесшісі 
болып, аймақта мұнай мен газ өнер-
кәсібінің өресі биіктеп, өркен жаюына 
да үлес қосты. Бертін келе, Қармақшы 
мен Жалағаш  аудандары әкімі қызметі-
не тағайындалды.

Қандай да бір тұлғаны уақыт пен 
әлеу меттік жағдай туғызып жататын 
болса, Биекеңнің өмірдерегі дәл осыған 
сәйкес келеді. Қармақшыға келген 
бойда Байқоңыр дың болашағына бар-
лай қарап, ондағы қазақстандықтар-
дың жай-күйін зерттеді. Жасыраты-
ны жоқ, ресейліктер қазақстандықтар 
жағдайына қырын қарайды. Содан да 
бар күш-жігерін байқоңырлықтардың 
жағдайының жақсаруына жұмсады. 
Ресей Үкіметімен тікелей байланыста 
болғанын жақсы білемін.

Қармақшы ауданы әкімі бас-
шылығында болған жылдары Үкімет та-
рапынан қомақты қаржы қаралып, Бай-
қоңыр қаласында 1200 орындық қазақ 
орта мектебі, 280 орындық балабақша, 
сондай-ақ перзентхана салынды. Бүгін-
де Байқоңырда 7 қазақ орта мектебі бар, 
ал тұрғылықты халықтың 60 проценті – 
өзіміздің қандастарымыз. 

Қармақшы ауданында сол жылдары 
көп ғимарат бой көтеріп, тұрғындарға 
тарту етілді. Сондай-ақ Сыр маржанын 
жинау да да алған асулары биік.

Биғали Әбдікерұлы жайлы жазбама 
нүкте қояр сәтте оған: «Өзіңізге мәлім, 
сіздің 70 жасқа жеткен шағыңыз ел Тә-
уелсіздігінің 30 жылдық торқалы тойы-
мен тұспа-тұс келіп отыр. Осы жылда-
ры Сыр аймағының айшықтанып, өсіп, 
өркен жаюы жайлы айтсаңыз?» деген 
сауал тас тағанмын.

– Тәуелсіздіктің алғашқы жылда-
рының қиындығы Елбасы «Алаш тың 
анасы» деп атаған Сыр аймағын да ай-
налып өткен жоқ. Қолда бар мүмкіндік-
терді пайдалана отырып, дағдарыс ке-
зеңінен неғұрлым аз шығынмен өтуге, 
орнықтылықтан ауытқымауға, ұлттық 
есеюдің мәселелерін өркениетті шешуге 
аса мән берілді. 

Қалың қазақтың қаймағы бұзыл-
маған ел болғандықтан, Тәуелсіздік 
алғаннан бері еліміз жыл өткен сайын 
жасарып, жақсарып келеді. Отыз жылда 
Сыр елі адам танымастай өзгерді. Жыл 
санап қаламыз көріктеніп, ауылдарымыз 
ажарлануда. Аймақ асыраушысы – егін 
шар уашылығы етек жайып, ата кәсібіміз 
– мал шаруашылығы да молшылықтың 
бастау жолына түсті. Шағын және орта 
кәсіпкерлікке қолдау жасау арқасында 
жұмыссыздық азайып, ел-халықтың да 
тұрмыс-тіршілігі түзеле бастады.

Сыр бойы өндірісті өңір болуға 
бетбұрыс жасай бастады. Тәуелсіздік 
жылдары «Сексеуіл-Жезқазған» темір 
жолы мен «Батыс Еуропа – Батыс Қы-
тай» автомагистралы салынды. Өз-
деріңізге мәлім, 2014 жылы «Бейнеу-Бо-
зой-Шымкент» газ құбыры жүргізіліп, 
бүгінде Сыр елі тұрғындарының басым 
бөлігі «көгілдір отын» игілігіне кенеліп 
отыр. Жыл соңына дейін облыс тұрғын-
дарының 70 проценті табиғи газға қол 
жеткізеді деген болжам бар.

«Байқоңыр» ғарыш айлағының әлеу-
етін тиімді пайдалануда да көп жұмыс 
қолға алынып жатыр. Өңірлік табыстың 
басым бөлігі, яғни 90%-тен астамы 
мұнай мен ураннан түсетін облыста эко-
номиканы әртараптандыру жұмыстары 
да қарқынмен жүзеге асырылуда. Айт-
қандай, кейінгі жылдары елімізде мұнай 
өндіру көлемі күрт төмендеп барады. 
Бұл қиындыққа жауап ретінде экономи-
каны әртараптандыру жобалары қолға 
алынған.

Индустрияландыру бағдарлама-
сы аясында 26 жоба іске асырылып, 6 
мыңнан астам жұмыс орны ашылмақ. 
Бұлардың ішінде шыны зауыты, тұрмы-
стық қатты қалдықтарды өңдейтін за-
уыт, кальциленген сода, пластик шыны, 
түйе сүтінен құрғақ ұнтақ өндіру, ет 
комбинаты, құс фабрикасы, тағы басқа 
ондаған экспортқа бағдарланған жо-
балар бар. Сондай-ақ, «Арал-тұз» АҚ-
да ас тұзын өндіру цехтарын көбейту, 
«Шалқия» қорғасын-мырыш кен ор-
нында кен ба йыту комбинатын салу жо-
балары іске асырылып жатыр. 

«Билік те, байлық та уақытша. Ал, 
менің басты байлығым – ұрпағым» де-
ген Биғалидың өмір жолы ғана емес, 
өнегелі де өркенді отбасы ұрпаққа 
ұлағат мектебі іспеттес. Есімі елімізге 
танымал Қонысбек Қазантаевтың қызы 
Мәншүкпен бірге қыз дарын қияға, ұлын 
ұяға қондыр ды. «Әке көрген оқ жонар, 
ана көрген тон пішерді» мұрат тұтқан 
олардың бірі елімізде, енді бірі шет ел-
дерде қызмет атқаруда.

Салмақты да сабырлы, білімді де 
білікті, үлкенге құрмет, кішіге ізет көр-
сеткен Биекең осындай. Лайым, осы-
лай жүре бергейсіз, биліктің тарланы 
 Биғали. 

Еркін ӘБІЛ,
жазушы-журналист

БИҒАЛИДЫҢ 
БИІГІ

Есімі елге танымал қоғам қайрат-
кері Биғали Әбдікерұлы Қаюпов 1951 
жылы Арал қаласында дүниеге кел-
ген. Алдымен Қызылорда қаласындағы 
 Н.Гоголь атындағы педагогикалық 
инс титутын, кейіннен Алматы Халық 
шаруашылығы институты мен Ресей 
Федерациясы Президенті жанындағы 
академиясын бітірген. Экономика 
ғылымының кандидаты.

Биғали Әбдікерұлы 1974-1981 
жылдары облыстық комсомол коми-
тетінің хатшысы, Қазақстан ЛКЖО 
орталық комитетінің аппарат қыз-
меткері, бөлім меңгерушісі қызмет-
терін атқарып, біліктілігі мен білімін 
жетілдіре түсті. Ал, 1981-1985 жыл-
дары Қазақстан Компартиясы орта-
лық комитетінің нұсқаушысы, Қазақ 
ССР Жоғарғы Кеңесі төрағасының 
көмекшісі, Сырдария аудандық атқа-
ру комитетінің төрағасы қызмет-
терін атқарды.

1987-1992 жылдары Жалағаш ау-
дандық партия комитетінің бірінші 
хатшысы қызметінде болған. 1992 
жылы Арал ауданы әкімі қыз метіне 
тағайындалған. 1999-2001 жылдары 
Қазақстан Республикасы Президенті 
Әкімшілігінің ұйымдастыру-бақы-
лау бөлі мінің мемлекеттік инспек-
торы, 2001-2007 жылдары «Пет-
роҚазақстанОверсизСервисез Инк» 
президентінің бас кеңесшісі  қызметін 
атқарды. Осыдан кейін Қармақшы, 
Жалағаш аудандары әкімі қызметін-
де болып, Сыр елінің өсіп-өркендеуіне 
өзінің өлшеусіз үлесін қосты. Кейіннен 
«ПетроҚазақстанҚұмкөлРесорсиз» 
акционерлік қоғамы президентінің бас 
кеңесшісі болған ол бүгінде еңбек де-
малысына шығып, жеке кәсібін ашты. 
«KZMBK» ЖШС директоры. 

Биғали Әбдікерұлы кезінде, яғни, 
1990-1993 жылдары Қазақ ССР 
Жоғарғы Кеңесінің, ал 1995-1999 жыл-
дары Қазақстан Республикасы Парла-
менті Сенатының депутаты болған. 
Ел Тәуелсіздігінің алғашқы жылда-
рында заңдардың қабылдануына қа-
тысқаны, Тәуелсіздік алғаннан бергі 
30 жылда еліміздің өсіп, өркен жаюы-
на қосқан үлесі өз алдына бір төбе.

Б.Қаюповтың ел алдындағы ерен 
еңбегі ескерусіз қалған емес. Ол он-
даған еңбек және мерекелік медаль-
дармен, «Құрмет» орденімен, ҚР Пре-
зидентінің «Құрмет» грамотасымен 
марапатталған. Арал, Жалағаш, Қар-
мақшы аудандарының «Құрметті аза-
маты», «ҚР еңбегі сіңген эколог».

Сыр елі жауынгер баты-
рынан айырылды.

99 жасқа қараған шағында 
Ұлы Отан соғысының ардагері 
Әбішев Әбдіраман Әбішұлы  
дүниеден озды. 

Әбдіраман Әбішұлы 1923 
жылы 1 шілдеде Қазалы ауда-
нында дүниеге келген. 

1941 жылы соғысқа аттанған 
Әбдіраман Әбішұлы Мәскеу 
түбіндегі майданға қатысып, 
Панфилов дивизиясының қата-
рында болған. 

Елге оралғаннан кейін ауыл 
шаруашылығы саласына бел-
сене араласып, «Қазалы» асыл-
тұқымды қой совхозында 40 
жыл еңбек еткен. 

Ер тұлғалы Әбдіраман аға-
мыз екінші дәрежелі «Отан 
соғысы» орденімен, Жеңістің 
мерейтойлық төсбелгілерімен, 
«Еңбек ардагері», «Маршал 
Жуков» сынды естелік медаль-
дарымен  марапатталған.

Жайдары мінезді, дархан 
пейілді, ортасына сыйлы болған 
ардагердің асыл бейнесі халқы-

ның жүрегінде мәңгі сақталады. 
Әбдіраман ағамыздың жат-

қан жері жайлы, топырағы 
торқа, жаны жәннатта болсын.

Қызылорда облысының 
әкімдігі,

облыстық мәслихат,
«Nur Otan» партиясының 

облыстық филиалы,
облыстық Қоғамдық 

кеңес және
Ардагерлер кеңесі

Әбдіраман Әбішев

Қызылордада 17 кәсіпкерлік ны-
сан «Ashyq» жобасынан уақытша 
шеттетілді. Бұл туралы облыстық 
кәсіпкерлер палатасының директоры 
Ғалымбек Жақсылықов айтты.

«Қазір елімізде эпидемиологиялық 
жағдай нашарлап, күн сайын вирус 
жұқтырғандардың қатары көбеюде. 
Бұл біздің облысымызға да қатысты. 
Қызыл орда қазір «сары аймақта». Ка-
рантиндік шектеулер болса да, кәсіп-
керлердің жұмыс жасауына барынша 
мүмкіндік беріліп отыр. Облыста 294 
кәсіпкерлік нысанының «Ashyq» жоба-
сына қатысуға берген өтініші қанағат-
тандырылып, оларға арнайы QR код 
берілді. Кәсіпкерлер  қо йылған талап-
тарды қатаң сақтаса жеткілікті. Алайда 
бүгінде 17 кәсіпкерлік нысанның QR 
коды деактивацияланды. Себебі кәсіп-
керлер келушілердің мәртебесін тек-
сермеген, яғни чекин бұл нысандарда 
мүлде жүргізілмеген. Сол үшін олар 
әзірге 2 аптаға жобадан шеттетілді» 
дейді палата директоры.

Жұмыс алгоритмін 3 рет бұзған 
қатысушы (мониторингтік топтың 
ұсынған мәліметі бойынша) 2 айдан 
ерте жобаға қайта орала алмайды. Па-
лата басшысы «Ashyq»-тың аутсайдер-
лерімен бірге көшбасшылары да бар 
екенін атап өтті. Бүгінде 294 нысанның 
ішінде 22-сі комиссия шешімімен көш-
басшы мәртебесін алған. Бұл мәртебе 
кәсіпкерлік нысанға келушілер тара-
пынан  тұрақты чекин (жоба аясында 
статусын тексеру) жасалғандықтан 
берілген.

Қызылордалық «Ashyq» көш-
басшыларының» қатарында «Арафат», 
«Koreana Family», «Пусан», «Асон», 
«Миран», «Монако», «Дөйт», «Тон-
демун», «Djoo bar», «FLY», «Aray 
loung» кафе-барлары мен «Киноплекс 
8», «Жібек жолы», «ЧАС» кинотеа-
трлары, «Sultan Plaza» қонақ үйі мен 
«Классик» бильярд клубы, сондай-ақ 
«Қорқыт Ата» әуежайы бар. Бұл мәрте-
бенің қолданылу ұзақтығы 2 апта және 

олардың тізімі әкімдіктің сайтында ор-
наластырылған. 

«Ashyq» көшбасшысы» мәр тебесін 
алған жобаға қатысушыларға мынадай 
же ңіл діктер беріледі:

– «Қызыл аймақтағы» жобаға қаты-
сушылар «сары аймақтың» талаптары 
бойынша жұмыс істейді;

–  «сары аймақтағы» жобаға қаты-
сушылар «жасыл аймақтың» талаптары 
бойынша жұмыс істейді;

– «жасыл аймақтағы» жобаға қа-
тысушыларға жұмыс режимі 2 сағатқа 
қосымша ұзартылады, сондай-ақ объек-
тіні толтыру 10%-ке арттырылады.

«Ashyq» жобасына қатысты са-
уалдар туындаған жағдайда облыстық 
кәсіпкерлер палатасының мамандары 
кеңес беріп, сүйемелдеу жасау ға әзір. 
Жауапты маман – палатаның сарапшы-
сы Гүлнұр Құрмантаева. Байланыс 
нөмірлері: 8 /7242/ 40-09-81 (ішкі 4324), 
+7 771 479 7582.

 «Ashyq» – қоғамдық орындар-
да келушілерді тіркеу қосымшасы. 
Қоғамдық орынға кіреберісте пайда-
ланушы арнайы QR-кодты сканерлеп, 
оны әкімшіге көрсетеді. Код келушінің 
статусын анықтайды. Келушілерге 
статус ПТР-зерттеулерінің бірыңғай 
интеграциялық порталы және Денсау-
лық сақтау министрлігі жанындағы 
COVID-19-ды бақылау орталығы ақпа-
раттық жүйелерін салыстыру негізінде 
тағайындалады. Қызыл түс егер адам 
ПТР-тестін тапсырып, оң нәтиже шық-
са беріледі. Осы статустың иесіне үйде 
оқшаулану режимін қатаң ұстану керек. 
Сары түс науқас адаммен байланыс-
та болған адамдарға беріледі. Оларға 
азық-түлік немесе үй жанындағы дәрі-
ханаға баруға рұқсат етіледі, бірақ басқа 
нысандарға баруға тыйым салынады. 
Көк түс ПТР-тестілеу тапсыру міндет-
ті орындардан (мысалы, әуежай) басқа 
барлық жерге баруға рұқсат. Жасыл түс 
шықса, жүріп-тұруға толығымен рұқсат 
беріледі.

Облыстық кәсіпкерлер 
палатасының баспасөз қызметі

Жобадан уақытша 
шеттетілді

Халықтың санаққа белсенді 
қатысуы өте маңызды. Санақшы-
ның қойған сұрақтарына дұрыс 
жауап беру – әр азаматтың міндеті. 
Оның нәтижелері үй шаруашылығы 
жағдайларын, неке-отбасылық қа-
тынастарды жақсарту, мүмкіндігі 
шектеулі адамдардың өмірін, ха-
лықтың тұрғын үй жағдайларын 
жақсартуда мемлекеттік бағдарла-
маларды әзірлеу, сонымен қатар 
білім, жұмыспен қамту, туу және 
көші-қон мәселелері бойынша 
шешімдер қабылдау үшін қажет.

Аймақ басшысы Ұлттық халық 
санағын өткізу іс-шара жоспарынан 
туындайтын жұмыстарды ұйымдас-
тыруды, 1 қарашаға дейін БАҚ 
арқылы халық арасында түсіндірме 
жұмыстарын жүргізуді, 1 қазанға 
дейін жұмыспен қамту орталықтары 
арқылы санақ персоналын жасақтау-
ды тапсырды. Байланыс жүйесімен, 
қажетті құрал-жабдықтармен қамта-
масыз етуде іркіліс болмауы керек. 
Санақ жүргізу барысында шетел 
азаматтарын аудармашымен қамта-
масыз етуді, санақ персоналдарын 
вакциналау және жеке қорғаныс 
құралдармен қамтамасыз етуді үй-
лестіруді жүктеді. 

Жиында облыстық экономика 
және бюджетті жоспарлау басқарма-
сының басшысы Нұрғали Қордабай 
мемлекеттік органдарға жобалық 
басқаруды енгізу бойынша атқа-
рылып жатқан жұмыстарға тоқтал-
ды. 

– Бүгінде барлық мемлекеттік 
бағдарламалар ұлттық жобаларға 
қайта форматталуда. Жобалық 

басқаруды жүзеге асыру барысын-
да ақпараттық жүйені пайдалану 
міндетті, өйткені жобалық қызмет 
аясында мониторинг пен талдау 
ақпараттық жүйеге енгізіледі. Қазір 
мемлекеттік органдар Ұлттық жо-
балық кеңсе ұсынған «Easyproject» 
ақпараттық жүйесін қолдануда. Күн 
сайын ақпараттық жүйеде жобалар-
ды қамтудағы өңірлердің белсен-
ділігі, оларға мониторинг жүргізу 
мен бақылаудың дұрыстығы көр-
сетілетін дашборд түріндегі кесте-
лер ұсынылады. Бұл жағынан об-
лыс республикада  үшінші орында. 
Үкіметтің жобалау орталығы мен 
республикалық жобалау кеңсесі 
ұйым дастырған семинар-кеңесте 
өңірде жұмыс сапалы істелгені 
көрінді, – деді Н. Қордабай.

Облыс әкімі Үкімет мемлекеттік 
органдарға жобалық басқару жүйе-
сін енгізу және басқару жүйесін 
дамыту міндетін қойғанын назарға 
салып, 15 шілдеге дейін өңірлік жо-
балық басқару регламентін бекіту 
үшін базалық бағыттарды іске асы-
ру тобы басшыларының, бас менед-
жерлердің және әкімшілердің тиісті 
базалық бағытты іске асыру то-
бымен скрам-кездесу кестесіне сәй-
кес аптасына кемінде бір рет қаты-
суды жүктеді. Бас менеджер ролінде 
1 қызметкерді, базалық бағыт бо-
йынша 6 қызметкерді бекітіп,  оқы-
ту міндетін қойды.

Жиынды қорытындылаған ай-
мақ басшысы айтылған тапсырма-
лардың орындалуын бақылауды 
орынбасары Нұрлан Тілешевке 
жүктеді.

1-бет

Қызылорда облысының әкімдігі мен облыстық мәслихат, 
«Nur Otan» партиясының облыстық филиалы, облыстық Қоғам-
дық кеңес пен Ардагерлер кеңесі  облыстық мәслихат депутаты 
Жұмашев Мирамбек Тоғысұлына үлкен анасы 

Мәлика Жасағанбергенқызының 
қайтыс болуына байланысты қайғысына ортақтасып, көңіл 
 айтады. 

***
Облыстық фтизиопульмонология орталығының ұжымы өкпе 

хирургиясы бөлімінің мейірбикесі
Нұрманова Нағима Сұлтанғазықызының

қайтыс болуына байланысты марқұмның отбасы мен туған-
туыс тарына қайғыларына ортақтасып, көңіл айтады.

Санның дәлдігі – 
сапаға кепіл



БАС ДИРЕКТОР
Аманжол ОҢҒАРБАЕВ

қабылдау бөлмесі тел/факс: 8/7242/ 70-00-36, 40-11-10 (1002)

БАС РЕДАКТОР
Қуат ШАРАБИДИНОВ

қабылдау бөлмесі – тел: 8/7242/ 40-02-17, 40-11-10 (1007)

Бас редактордың орынбасары – 40-11-10 (1053)
Жауапты хатшы – 70-00-81 (1037) 

Бөлімдер:
руханият және ақпарат – 40-11-10 (1039, 1040)
экономика – 40-11-10 (1038, 1033)
әлеумет және саясат – 40-11-10 (1034)
жарнама – 70-00-52, 40-11-10 (1058) 
есеп-қисап – 70-00-39, 70-00-38 
компьютер орталығы және корректорлар – 40-11-10 
(1036, 1035)

Меншік иесі

жауапкершілігі шектеулі серіктестігі

Қызылорда облыстық «Сыр бойы» газеті 
ҚР СТ ISO 9001-2016 (ISO 9001:2015) «Сапа 
менеджменті жүйелері» талаптарына сәйкес 
KZ.4310318.07.03.01178 нөмірімен сертифи-
катталған. Авторларға қаламақы тапсырыс 
 бойынша төленеді, қолжазба өңделеді және 
 қайтарыл майды. Жариялымдар газеттің 
түпкілікті көзқарасын білдірмейді. 
«АҚ» - ақылы қызмет. 
Жарнама мазмұнына жарнама беруші жауапты.

Редакция мекен-жайы: Қызылорда қаласы, Бейбарыс Сұлтан көшесі, 4 “А”. Таралымы 25446         Тапсырыс №1017e-mail: syrboyi@yandex.kz   /   www.syrboyi.kz Кезекші редактор  Айдана ЖҰМАДИНОВА

Газет аптасына 3 рет (сейсенбі, бейсенбі, сенбі күндері) шығады.

Газет Қазақстан Республикасының 
Мәдениет және ақпарат министрлігі
Ақпарат және мұрағат комитетінде тіркелген. 
Тіркеу куәлігі №12993-Г, 27.08.2012 ж.

Газет редакцияның компьютер орталығында теріліп, беттеліп,
«ASU» баспа үйі» ЖШС сенімгерлік басқаруындағы 
«Сыр медиа» ЖШС баспаханасында басылды. 
Тел.: 8/7242/ 40-06-68. 
Газеттің таралымы бойынша 
8/7242/ 70-14-08 телефон нөміріне хабарласуға болады.

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 

«Қызылорда облысының энерге-
тика және тұрғын үй-коммуналдық 
шаруашылық басқармасы» мем-
лекеттік мекемесі Қызылорда об-
лысының энергетика және тұрғын 
үй-коммуналдық шаруашылық бас-
қармасының шаруашылық жүргізу 
құқығындағы «Қызылорда газ та-
рату жүйесі» коммуналдық мемле-
кеттік кәсіпорнының директоры бос 
лауазымына орналасуға конкурс жа-
риялайды.

Мекеменің атауы: Қызылорда 
облысының энергетика және тұрғын 
үй-коммуналдық шаруашылық бас-
қармасының шаруашылық жүргізу 
құқығындағы «Қызылорда газ тарату 
жүйесі» коммуналдық мемлекеттік 
кәсіпорны.

Орналасқан жері: Қазақстан Рес-
публикасы, Қызылорда облысы, ин-
дексі 120000, Жалағаш ауданы, Жа-
лағаш кенті, Әйтеке би көшесі 28.

Лауазымдық міндеттері. Заң-
намаға сәйкес ұйым қызметінің 
қаржылық-шаруашылық нәтижелерінің 
орындалуын, қабылданатын шешім-
дердің орындалуын, оның теңгерімін-
дегі ұйым мүлкінің сақталуын және 
толық пайдалануын қамтамасыз етеді, 
ұйымның өндірістік, шаруашылық 
және қаржы-экономикалық қызметіне 
басшылық жасайды. Ұйым қызметінің 
саясатын, стратегиясын және оны іске 
асыру механизмін айқындайды. Басқа 
ұйымдармен немесе заңды тұлғалармен 
шарттар, келісім-шарттар, операциялар 
жасайды, өкімдер мен бұйрықтар шыға-
рады, іскерлік кездесулерде ұйымның 
атынан өкілдік етеді. Барлық құрылым-
дық бөлімшелердің жұмысын және 
өзара тиімді іс-қимылдарын ұйымдас-
тырады, әлеуметтік және нарықтық ба-
сымдықтарды ескере отырып, олардың 
қызметін жаңалықтар мен нарықтық 
жағдайдағы өзгерістерге жылдам ден 
қоятын, тауарлар мен қызметтерді 
икемді және ұтқыр өндіруді дамыту мен 
жетілдіруге бағыттайды. Ұйым жұмы-
сының тиімділігін арттыруды, өнімдер 
мен қызметтер сатылымын және пай-
даны ұлғайтуды, өндірілетін өнімнің 
(қызметтердің) сапасын және бәсекеге 
қабілеттілігін, отандық және шетелдік 
нарықтарды жаулап алу мақсатында 
олардың мемлекеттік және жоғары да-
мыған елдердің, озық компания лардың 
стандарттарына сай келуін қамтамасыз 
етеді. Ұйымның мемлекеттік бюджет, 
жинақтаушы зейнетақы қорлары және 
сақтандыру қорлары, өнім жеткізушілер, 
тапсырыс берушілер және банк меке-
мелерін қоса алғанда, кредиторлар ал-
дындағы міндеттемелерінің, сондай-ақ 
шаруашылық және еңбек шарттарының 
(келісім-шарттардың) және индикативті 
жоспар мен бизнес-жоспарлардағы көр-
сеткіштердің орындалуын қамтамасыз 
етеді. Өнімнің (қызметтердің) техни-
калық дең гейін және сапасын, өндіріс 
қарқындылығын, еңбек өнімділігін, 
экономикалық тиімділігін арттыру, өн-
дірістік резервтерді тиімді пайдалану 
және ресурстардың барлық түрлерін 
үнемді жұмсау мақсатында жаңа техни-
каны және жаңа технологияны, басқа-
ру мен еңбекті ұйымдастырудың про-
грессивтік нысандарын, материалдық, 
қаржылық және еңбек шығындарының 
ғылыми негізделген нормативтерін 
кеңінен пайдалану, нарықтық конъюн-
ктураны және озық тәжірибені (отан-
дық және шетелдік) зерделеу негізін-
де өндірістік-шаруашылық қызметті 
ұйымдастырады. Кәсіпорынды білікті 
кадрлармен қамтамасыз ету, олардың 
кәсіби білімдері мен тәжірибесін тиімді 
пайдалану мен дамыту, адам өмірі мен 
денсаулығы үшін қауіпсіз және қолай-
лы еңбек жағдайларын жасау, қоршаған 
ортаны қорғау жөніндегі заңнаманың 
талаптарын сақтау, ұжымда қолайлы 
психологиялық жағдай қалыптастыру 
бойынша шаралар қабылдайды. Басқа-
рудың экономикалық және әкімшілік 
әдістерінің үйлесуін, өндірістік және 
өзге мәселелерді талқылау мен шешуді, 
өндірістің тиімділігін арттыруды мате-

риалдық және моральдық көтермелеуді 
қамтамасыз етеді. Әлеуметтік әріпте-
стік қағидаттары негізінде ұжымдық 
шарттарды әзірлеу, жасау және орын-
дау, еңбек және өндірістік тәртіптің 
сақталуын қамтамасыз етеді, кәсіпорын 
жұмысшылары мен қызметкерлерінің 
еңбек ынталылығын, бастамасын және 
белсенділігін дамытуға ықпал етеді. 
Кәсіпорынның қаржылық-экономика-
лық және өндірістік-шаруашылық қыз-
метіне қатысты мәселелерді оған заңна-
ма бойынша берілген құқықтар шегінде 
шешеді, басқа лауазымды тұлғаларға 
– директорлардың орынбасарларына, 
кәсіпорынның өндірістік бірліктері 
мен филиалдарының, сондай-ақ функ-
ционалдық және өндірістік бөлімше-
лерінің басшыларына қызметтің жеке-
леген бағыттарын жүргізуді тапсырады. 
Кәсіпорынның шаруашылық қызметін-
де және оның шаруашылық-экономи-
калық байланыстарды жүзеге асыруын-
да заңдылықтың сақталуын, нарық 
жағдайында қаржылық басқару мен жұ-
мыс істеу ге арналған құқықтық құрал-
дардың пайдаланылуын қам  тамасыз 
етеді, шарттық және қаржылық тәртіп-
терді нығайту, әлеу меттік-еңбек қаты-
настарын реттеу, бизнеске (кәсіпкерлік 
қызметке) қолдау көрсету мен ауқымын 
кеңейту мақсатында кәсіпорынның ин-
вестициялық тартымдылығын қамтама-
сыз етеді. Сотта, төрелік сотта мемле-
кеттік билік және басқару органдарында 
кәсіпорынның мүліктік және басқа да 
мүддесін қорғайды және оның атынан 
өкілдік етеді.

Білуге тиіс. Қазақстан Респуб-
ликасының заңдарын және өзге де 
нормативтік-құқықтық актілер, мем-
лекеттік органдардың кәсіпорын-
ның өндірістік-шаруашылық және 
қаржылық-экономикалық қыз метін рет-
тейтін, экономиканың және экономика-
ның тиісті саласының, жалпы Қазақстан 
Республикасының дамуының басым 
бағыттарын айқындайтын заңнамалық 
және нормативтік құқықтық актілері, 
ұйым ның техникалық, экономикалық 
және әлеуметтік даму перспектива-
лары, стратегиясы, басымдықтары, 
ұйым ның қызметіне қатысы бар басқа 
да органдардың әдістемелік және нор-
мативтік материалдары, ұйымның бей-
іні, ерекшелігі және құрылымының 
ерекшелігі, ұйым ның өндірістік қуаты 
мен кадр резерві, ұйымның өнім өн-
діру технологиясы, салық заңнамасы, 
ұйым ның өндірістік-шаруашылық және 
қаржылық-экономикалық қыз метінің 
бизнес-жоспарларын жасау және келі-
су тәртібі, ұйымның шаруашылығын 
жүргізу және басқарудың заманауи 
әдіс тері, стратегиялық жоспарлау, на-
рық – сыртқы және ішкі (өзінің секторы 
және онымен өзара байланыс) конъюнк-
тура, бәсекелестер, өнім жеткізушілер 
мен тұтынушылар, ұйымға өзінің на-
рықтағы жай-күйін айқындауға және 
жаңа өткізу нарығына шығу бағдарла-
масын әзірлеуге мүмкіндік беретін эко-
номикалық индикаторлар жүйесі, прак-
тикалық маркетинг, жарнама техникасы, 
сатуды басқару, өндірістің тиісті сала-
сындағы ғылыми-техникалық жетістік-
терді және озық шетелдік және отандық 
тәжірибе, ұқсас озық ұйымдар қыз-
метінің тәжірибесі, шаруашылық және 
қаржылық шарттар жасау және оларды 
орындау тәртібі, ұйым ның экономикасы 
мен қаржысын басқару, өндірісті және 
еңбекті ұйымдастыру, салалық келісім-
дерді, ұжымдық шарттарды әзірлеудің 
және жасаудың және әлеуметтік-еңбек 
қатынастарын реттеу тәртібі, еңбек 
заңнамасы, өрт қауіпсіздігінің талапта-
ры.

Үміткерлерге қойылатын негізгі 
талаптар: 

1) Техникалық ғылымдар немесе 
экономика немесе құқық мамандығы 
бойынша жоғары білім;

2) мамандығы бойынша экономика 
саласы кәсіпорнының бейініне сәйкес 
басшы лауазымдарда кемінде 5 жыл жұ-
мыс өтілінің болуы;

3) мемлекеттік ғылыми ұйым бо-

лып табылатын мемлекеттік кәсіпорын-
ның басшысы лауазымына кандидаттар 
үшін мамандығы бойынша жұмыс өтілі 
кемінде 5 жыл, философия докторы 
(PhD), бейіні бойынша доктор, ғылым 
кандидаты немесе ғылым докторы дәре-
жесі болған кезде жұмыс өтілі кемінде 
3 жыл. 

Конкурс «Мемлекеттік кәсіпорын-
ның басшысын тағайындау және аттес-
таттау, сондай-ақ оның кандидатурасын 
келісу қағидаларын бекіту туралы» Қа-
зақстан Республикасы Ұлттық экономи-
ка министрінің 2015 жылғы 2 ақпандағы 
№70 бұйрығына сәйкес өткізіледі.

Конкурсқа қатысуға үміткер 
тұлға конкурс өткізу туралы хабар-
ландыруда көрсетілген мер зімде мы-
надай құжаттарды ұсынады:

1) конкурсқа қатысу туралы өтініш;
2) мемлекеттік және орыс тілдерін-

де түйіндеме;
3) еркін нысанда жазылған 

 өмірбаян;
4) білімі туралы құжаттардың 

көшірмелері;
5) еңбек кітапшасының (ол болған 

кезде) немесе еңбек шартының көшір-
месі не соңғы жұмыс орнынан жұмысқа 
қабылданғаны және еңбек шартының 
тоқтатылғаны туралы бұйрықтардың 
көшірмелері;

6) «Денсаулық сақтау ұйымдары-
ның бастапқы медициналық құжаттама 
нысандарын бекіту туралы» Қазақстан 
Республикасы Денсаулық сақтау ми-
нистрі міндетін атқарушысының 2010 
жылғы 23 қарашадағы №907 бұй-
рығымен (Нормативтік құқықтық ак-
тілерді мемлекеттік тіркеу тізілімінде 
№6697 болып тіркелді) бекітілген ны-
сан бойынша денсаулық жағдайы тура-
лы анықтама.

Конкурсқа қатысушы өзінің білімі-
не, жұмыс өтіліне, кәсіби даярлық дең-
гейіне қатысты қосымша ақпаратты 
(біліктілігін арттыру, ғылыми дәреже-
лер мен атақтар беру, ғылыми жария-
ланымдар туралы құжаттардың көшір-
мелері, сондай-ақ бұрынғы жұмыс 
орнының басшылығынан ұсынымдар 
және т.с.) бере алады.

Құжаттар конкурс өткiзу туралы 
хабарландыру соңғы жарияланған күні-
нен бастап он бес күнтізбелік күні 
ішінде «Қызылорда облысының энер-
гетика және тұрғын үй-коммуналдық 
шаруашылық бас қармасы» мемлекет-
тік мекемесінде, Қызылорда қаласы, 
Бейбарыс сұлтан көшесі, құрылыс 1, 
«Облыстық мекемелер үйі» ғимараты-
ның 4-қабаты №404 бөлме мекенжайда 
қабылданады. Анықтама үшін теле-
фондары: 8 (7242) 40-11-91 (іш.57-57), 
факс 60-53-94, электронды мекенжай: 
ai.abilova@korda.gov.kz.

Конкурс өткізу орны: Қызылор-
да қаласы, Бейбарыс сұлтан көшесі, 
құрылыс 1, «Облыстық мек мелер үйі» 
ғимаратының 4-қабаты №407 бөлме.

Барлық құжаттар болған жағдай-
да, сондай-ақ тұлға барлық талаптарға 
сәйкес келген кезде Комиссия құжаттар 
қабылдау аяқталған күннен бастап бес 
жұмыс күні ішінде құжаттар тапсырған 
тұлғаны конкурсқа қатысуға жіберу ту-
ралы шешім қабылдайды. Конкурсқа 
қатысуға жіберілген тұлғалардың тізімі 
Комиссия хаттамасымен бекітіледі.

Конкурсқа қатысуға жіберілген 
тұлғалардың тізімі бекітілгеннен кей-
ін Комиссия конкурсқа қатысушылар 
ұсынған құжаттарды зерделейді және 
күнтізбелік он күн ішінде конкурсқа 
қатысушылармен әңгімелесу өткізеді.

Азаматтар конкурсқа қатысу 
шығындарын (әңгімелесу өтетiн жерге 
келу және қайту, тұратын жер жалдау, 
байланыс қызметiнiң барлық түрлерiн 
пайдалану) өздерiнiң жеке қаражаттары 
есебiнен жүргiзедi.

«Қызылорда облысының 
энергетика және тұрғын 

үй-коммуналдық 
шаруашылық басқармасы» 

мемлекеттік мекемесінің 
конкурстық комиссиясы

ХАБАРЛАНДЫРУ

Атадан балаға ауысып келе жатқан 
асыл мұра, рухани құндылығымыздың 
бірі – тоғызқұмалақ. Археолог ғалымдар 
тоғыз құмалақтың тастан ойылып жа-
салған тақтасын тауып, бұл ойынның төрт 
мың жылдық тарихы бар екенін дәлелде-
ген.

Тоғызқұмалақ ережесі оң жамбасқа 
келе бермейтін есептерге құрылған. Ой-
ыншы тақтайшасының екі қазаны мен 
он сегіз отауында жатқан тастың қанша 
екенін және оларды біріне бірін қосқан-
да жұп сан шыға ма, тақ сан шыға ма де-
генді ойша әбжіл есептеп отыруы тиіс. 
Есептен жаңылса, есе жібереді. Оны айта-
сыз, ежелгі Ғұн тәңірқұты Қытай әскері-
не қарсы соғыс қимылын осы ойынның 
әдіс-тәсілдеріне сүйе не отырып жүргізген 
деседі. Бұл ойында өз қарамағындағы құ-
малақтарды басқару арқылы ойыншы қар-
сыласына шабуыл жасап, бірнеше жақтан 
қыспаққа алады. Қорғанып не бейтарап-
тық сақтай отырып, жаңа шабуылға дай-
ындалып, тұзақ құрады. Қарсыласының 
жүрісін шектеп, есінен тандырып, ады-
мын аштырмайды.

Осындай керемет ойынды атынан бел-
гілі болып тұрғандай, қой бағып жүріп-
ақ құмалақпен ойнап, ұрпағына мирас 
қылған қазақ қандай өрелі жұрт еді десей-
ші?!

Тоғызқұмалақ ойынының аты аталған-
да еске түсетін ерекше есімдер бар. Бұл 
ойынды үйретпек былай тұрсын, үйрену-
дің өзі бір ғылым. Ал, бұрынғылар оны 
кейінгіге үйретіп, қасиетін ұғындырған. 
Аталарымыздың сол аманатын қолымызға 
ұстатып кеткендердің бірі – Оспан Әбіл-
паттаев еді.

Кеңес өкіметі орнаған жылдары Қы-
зылордадағы мұғалімдердің 6 айлық кур-
сын бітіріп, туған ауылы Тереңөзектен ең 
алғаш мектеп ашып, балалар мен үлкен-
дерді сауаттандырған Оспан әке болатын. 
Ұлы Отан соғысына қатысқан ұстаз қы-
рық жыл өмірін мектепте өткізіп, тоғы-
зқұмалақ ойынын дәріптеп, оның қыр-сы-
рын талай адамға танытып кеткен. Кеңес 
өкіметінің дәрежелі орден-медальдарымен 
марапатталып, «Қазақ КСР еңбек сіңірген 
мұғалімі» атағын алған. Бүгінде Тереңө-
зек кентінде О.Әбілпаттаев атындағы орта 

мектеп және көше бар. Құндылығымызды 
құрдымға кетуден сақтаған ұлт мұрасы 
сақшыларының бірі Оспан әке шын мәнін-
де осындай құрметке лайық жан болған. 
Асыл әкенің бес перзент өсіріп, олардың 
бәріне спорттық рухта тәрбие бергені де 
бір тарау әңгіме. Үлкен ұлы Багратион ұзақ 
жылдар облыстық балалар спорт мектебін 
басқарды, кейін балғындарға бапкерлік 
жасады, осы биыл қайтыс болды. Екінші 
ұл – ел таныған Бақытжан. Үшіншісі – Ба-
язит, өмірден ерте өтті. Төрт ұлдың ішін-
дегі қыз Мағмура Ә.Тәжібаев атындағы 
облыстық кітапханада еңбек етіп, зейнет 
демалысына шықты. Кенжесі Пазылхан 
да – аудан спортының дамуына өз үлесін 
қосқан азамат, футбол жаттықтырушысы.

Асылдың сынығы, атақты тоғызқұ-
малақ бапкері, ҚР Білім беру ісінің үздігі 
Бақытжан Әбілпаттаев та сиқырлы ойын 
әліппесін әкесінен үйренген. Кейін шебер-
лігін шыңдауға С.Тұрғанбаев, Б.Диханба-
ев, А.Қоржынбаев секілді ұстаздары ықпал 
етті. 

Алмас кездік қап түбінде жата ма?! 
Тоғызқұмалақтың ұлттық сипатын ұмыт-
тырғысы келген кеңестік-шовонистік сана 
оның халық жадындағы жарығын өшіре 
алмағаны аян. Тоғызқұмалақ федерация-
сының 1974 жылы құрылуы да сондықтан 
болатын. Ол бірақ, Тәуелсіздік кезіндегі-
дей құлаш ұра алмады. Ұлт ойынын тұғы-
рына көтергендердің бірі – біз айтып оты-
рған Бақытжан Әбілпаттаев. Жақсылардың 
ізін басып, ісін қолға алған азамат бүгінде 
еліміздің атын шығарып келе жатқан талай 
дарынды спортшының тұсауын кесті.

Алматыдағы дене тәрбиесі инсти-
тутын бітірген жас маман 1987 жылға 
дейін Тереңөзек аудандық балалар мен 
жасөспірімдер спорт мектебінде футбол 
жаттықтыру шысы болды. Ол кезде бү-
гінгідей тоғызқұмалақтың халықаралық 
қауымдастығы жоқ, ойынға аса мән беріл-
меді, арнайы үйірмелер жұмыс істемейтін. 
Алайда, сиқырлы ойынды жанымен сүйе-
тін Бақытжан бар білгенін оқушыларға, 
қызметтестеріне үйретуден жалықпады. 
Сол жанкештілігінің арқасында  өзі облыс-
тың 5 дүркін жеңімпазы атанып, тәлім 
алушылары тоғызқұмалақтың талай жары-
сында топ жарды.

Бақытжан Оспанұлы О.Әбілпаттаев 
атындағы №210 орта мектепте дене шы-
нықтыру пәнінің мұғалімі бола жүріп, 
шәкірттерін бір тоғызқұмалақ емес, бірне-
ше спорт түріне тәрбиеледі. Осы күнгі ең-
бек сіңірген жаттықтырушы атақтары бар 
С.Қобыландин мен Ю.Тен де осы кісінің 
алдынан шықты. Ал, Қазақстан мен Қыр-
ғызстанның 5 дүркін чемпионы атанған 
Айнұр Жақапбаева халықаралық спорт 
шебері атағын алды. Айнұр бүгінгі күні 
тоғызқұмалақтан Қазақстан құрамасының 
аға жаттықтырушысы болып еңбек етеді. 
«Менің кәсіби спортшы болып қалып-
тасуыма, өмірден өз орнымды табуыма 
Бақытжан ағайдың еңбегі өлшеусіз. Мен 
ағайға спортқа зейіні ашылған барлық 
шәкірттерінің атынан мың алғыс айта-
мын», – дейді Айнұр.

Сырдария ауданы спортының дамуы-
на елеулі үлес қосқан футбол жаттықты-
рушылары Б.Ахметов пен К.Қарашаев та 
– Бақытжан Оспанұлының шәкірттері. 

Тәуелсіздік жылдары Қызылорда об-
лысындағы тоғызқұмалақ ойынының өріс 
алуына ұстаз Бақытжан айрықша үлес қос-
ты. Талапты балаларды спорт мектебінде 
жаңадан ашылған тоғызқұмалақ бөліміне 
бағыттап отырды. 

2011 жылы Чехияның Пардубице қа-
ласында өткен Еуропа чемпионатында 
ел құрамасы ерекше ойын көрсетті. Бұл 
қаланың адамдары ат ойынынан басқаға 
көңіл аудармайды екен. Жылқылардың 
басын тұқыртып, аяғын тарпығанын сұлу-
лық төресі санайтын пардубицеліктер сол 
жолы ой тереңдігі мен ойын сұлулығына 
таңырқап, тоғызқұмалақ деген керемет 
барын мойындапты. Сиқырлы ойын сай-
ысын тамашалағандардың есінде Әлем 
чемпионатының күміс жүлдегері, терең-
өзектік Ақерке Кенжебекова мен Әлем 
және Азия чемпионатының жүлдегері 
Бексұлтан Бостандықовтың есімі жатта-
лып қалғаны ақиқат.

Міне, біз білетін Бақытжан Оспанұлы 
– қазақтың қанша баласының томағасын 
алып, қияға шығарған осындай тарлан. 
Маңдайдан терін үгіп, кеудеден күшін сө-
гіп ел үшін еңбек етуден артық бақыт бар 
ма?!

Бәкеңнің бойындағы тамаша қасиет-
тер – жан тазалығы, салауаттылық пен 
жақсы өмірге деген құштарлық дер едік. 
Ұсақ-түйекке ойын былғамаған, ар-ние-
тін таза ұстаған жанның жұрт сүйсінер 
тағы бір қыры – достыққа адалдығы. Кей-
іпкеріміздің бір кезде мектеп директоры 
болған беларусь ұлтының өкілі Николай 
Дашковскиймен достығы аңызға айналған.

Ол – бақытты жан. Отанасы, ардагер 
ұстаз Тәжігүл апа екеуі Зейнеп, Ажар, 
Зере, Әлсейіт, Хасан атты немерелерінің 
ардақты ата-әжесі болып отыр. Қызы 
Мадина медицина саласында, Асылха-
ны әскери қызметкер. Кенжесі Айдос пен 
келіні Динара – кәсіпкер. Өмірін спорт пен 
сергектік өрнектеген Бақытжан әке жетпіс 
бес жасты желбегей жамылғандай жеңіл 
сезінеді. Оның осы болмысы – жан әлемін 
жақсылыққа арнаған жылдарының жемісі, 
елін сүйген еңбегінің жеңісі.

Тоғызқұмалақ 
тарланы

«Ғибрат алар артыңа із қалдырсаң, шын 
бақыт – осы» дейді  Шәкәрім бабамыз. 
 Аталы сөздің соншалықты дәл айтылғанына 

кейіпкеріміздің өмірдерегімен танысқанда көз 
жеткізеріңіз анық.

Дәуіржан ЕЛУБАЕВ,
«Сыр бойы»Sb

Еркектердің жыныстық қызметі мен зәр шығару жүйесінің бұзылуы өмір сапасын едәуір төмендетеді. Бұл 
физикалық қана емес, сонымен қатар психо-эмоционалды қолайсыздық тудырады! Алайда, үміт үзудің қажеті 
жоқ, бұл жағдайда біз сіздерге көмектесе аламыз! Статистикаға сәйкес, әрбір үшінші ер адам простатиттен, зәр 
шығарудың бұзылуы мен импотенциядан зардап шегеді. Әдетте, бұл бұзылыстар 40 жастан асқаннан кейін дами 
бастайды және ол гормоналды жүйенің бұзылуымен, иммунитеттің төмендеуімен, сондай-ақ жамбас бөліктегі 
қан айналымның нашарлауымен байланысты. Простатит – бұл несеп-жыныс жүйесі мүшелеріндегі инфекцияның 
простатаға немесе басқа да қабыну ошақтарына еніп кету нәтижесінде дамиды. Патологияның даму қаупі соған 
итермелеуші себепшарттар болған жағдайда жоғарылай бастайді. Мәселен, қозғалыссыз өмір салты, салқын тию, 
төсек қатынасының болмауы немесе шамадан тыс белсенділік, үнемі іш қату – осы аурудың асқынуына себепші 
болады. Простата аденомасының асқынуы салдарынан зәр шығаруда бұзылыстар болып, зәрді ұстай алмай, іштің 
төменгі бөлігі ауырып, төсек қатынасы бұзыла бастайды. Аденома асқынса зәрдің жіті тоқтауы және гематурия 
мазалап, қуықта тастар пайда болуы мүмкін. Егер простатит, қуықасты безі аденомасы сияқты ауруларды алғашқы 
кезеңдерде ескермей, ем қабылдамаса, патологиялық процестер қайтарымсыз болады. Ал бұл өз кезегінде үлкен 
салдарға әкелуі мүмкін. Сондықтан көп жағдайда хирургиялық жолмен емдеуден басқа ешқандай мүмкіндік 
қалмайды. Дегенмен, аурудың жағымсыз белгілері мен асқынулардың алдын алуға болады. Тек уақытында 
білікті мамандарға жүгінген жөн. Ал бұл жағдайды жеңілдетуге және патологиялық процестерден толықтай 
құтылуға «Уропротектор» деп аталатын кешенді препарат жақсы көмектеседі. Бұл – израильдік ғалымдармен 
бірге жаңа технологияларды қолдана отырып жасалған бірегей өнім. Өнімнің белсенді құрамы шөп сығындылары 
мен қоректік заттардан тұрады. Олар ерлердің урологиялық ауруларын емдеу кезінде өте жақсы әсер береді. 
«Уропротектор» простатит, аденома, зәр шығару жүйесінің бұзылуы, импотенцияны емдеуде сәтті қолданылып 

жүр. Бұл кешенді препарат қабыну процестерін жоюға, жұмсақ тіндердің ісінуін басуға, микроорганизмдерді өлтіруге, сондай-ақ зәр шығару мен 
жыныстық белсенділікті қалпына келтіруге арналған. Препаратты қабылдап бастағаннан кейін бір аптадан соң, осы уақытқа дейін мазалаған 
жағымсыз сезімдер, ауырсыну және зәр шығару кезіндегі ауырсыну сезімі жоғалады. Емдеу курсынан кейін кіші жамбаста қан айналым процестері 
дұрысталады және қуықасты безінің, қуық пен уретраның жұмысы қалпына келеді. Сонымен қатар, «Уропротектор» гормоналды деңгейді қалпына 
келтіруге көмектеседі. Ал бұл эректиль қызметін жақсарта отырып, простата аденомасының дамуына жол бермейді. «Уропротектордың» бірегей 
құрамының арқасында препарат бос радикалдардың мөлшерін азайтуға көмектеседі, осылайша қуықасты безі қатерлі ісігінің дамуына жол 
бермейді. «Уропротектор» – жағымсыз урологиялық аурулардан арылуға және қалыпты жыныстық өмірді қалпына келтіруге көмектеседі!

НАЗАР АУДАРЫҢЫЗ!
НАУҚАН ЖҮРУДЕ! 
«УРОПРОТЕКТОР»

КУРСТЫҚ БАҒДАРЛАМАСЫНА
ТАПСЫРЫС БЕРСЕҢІЗ, -30% 

ЖЕҢІЛДІК

Бұл препарат отандық және 
халықаралық құжаттармен 

мақұлданған. Оны аденома, простатит, 
импотенция, цистит, сондай-ақ 

қуықасты безінің қатерлі ісігі мен 
белсіздік сияқты ауруларды кешенді 

емдеуде қолдану ұсынылған.

Простатит, аденома, несеп шығару қызметінің бұзылуы, белсіздік?!

Оразбаев Муратхан Орал қаласы

Сәлеметсіздер ме! Жақында ғана мен простатитті емдеуге арналған 
«Уропротектор» деп аталатын дәрі сатып алдым. Оны қолданғаннан кейін 
осы препаратқа қатысты нақты бір пікір пайда болып, сіздермен бөлісуді жөн 
көрдім. Алдымен сіздерге ауруым туралы қысқаша айтып өтейін. Мені бірнеше 
жыл бойы простатит ауруы мазалап келді, көбіне ауру қыста асқынып кететін. 
Шап аймағында және зәр шығару каналында ауырсынулар пайда болып, 
үнемі ыңғайсыздық мазалайтын болды. Осы уақыт аралығында қаншама дәрі 
қабылдап көрдім. Кейбір дәрі-дәрмектерден пайда болды, бірақ өкінішке орай 
әсері ұзаққа созылмады. Ал “Уропротекторды» қабылдағаныма 2 ай болды. 
Осы препаратты қабылдағанның нәтижесінде аурудың барлық белгілері 
кетті. Қазір өзімді жақсы сезінемін. Осыған дейін мазалаған ыңғайсыздық 
та сезілмейді және төсек қатынасы да қалпына келді. Айтарым, осы өнімге 
толықтай көңілім толды. Баршаңызға зор денсаулық тілеймін, сау болыңыздар!

Құрамындағы негізгі белсенді заттар: препараттың құрамында химиялық компоненттер жоқ.
Дозасы және қабылдау әдісі: қабылдау ұзақтығы 1 айдан жоғары.
Қарсы көрсеткіштер: компоненттерге жеке төзбеушілік.

Мына телефон арқылы кеңес ала аласыз және «Уропротекторға»
тапсырыс бере аласыз: 8 705 92 55 429 немесе uroprotector.kz сайты арқылы.

ХАБАРЛАНДЫРУ
«Қазақстан Халық Банк» АҚ Қызылорда облыстық филиалы 

Иван Журба көшесі, 35А мекен-жайында орналасқан Қызылорда об-
лыстық филиалы ғимаратының 2-қабатындағы жалпы көлемі 216,5 
шаршы метрді құрайтын 2007 жылы салынған №92 тұрғын емес үй-
мереті,  34 484 000 теңгеге сатылатынын хабарлайды.

Қосымша ақпарат пен анықтаманы Қызылорда қаласы, 
К.Байсейіт ова  көшесі 91 А, 505-кабинет,  телефон: 8 (724) 2-550099 
немесе  e-mail nurbolnu2@halykbank.kz арқылы алуға болады.

Мұралық істің ашылғанын хабарлайды
Қызылорда қаласының жеке нотариусы Бердалиева Мира Кыстаубаевна 

(лицензия №0000316, 27.11.1998 ж.) 2020 жылдың 20 желтоқсанында қай-
тыс болған азамат Бакулов Бауыржан Надировичтің атынан мұралық істің 
ашылғанын хабарлайды. Мұрагерлері болса, мына мекен-жайға хабарла-
суын сұраймыз: Қызылорда қаласы, Ғ.Мұратбаев көшесі, 3 В (ЦОН аялда-
масы), тел.: 8 702 777 27 22.


